
Bosna i Hercegovina 

Ministarstvo odbrane/obrane 
 

 

 

 

Босна и Херцеговина 

Министарство одбране 
 

 

Na osnovu člana 16., 20. i 61. Zakona o upravi (“Službeni glasnik BiH”, br. 32/02, 102/09 i 

72/17) i člana 13. stav (1) tačka a), e), o) i z) i 15. tačka a) Zakona o odbrani Bosne i 

Hercegovine ("Službeni glasnik BiH", br. 88/05), donosim            

 

 

P O L I T I K U  

RAZVOJA SPORTA I FIZIČKOG VJEŽBANJA U  

MINISTARSTVU ODBRANE I ORUŽANIM SNAGAMA BOSNE I HERCEGOVINE 

 

 

POGLAVLJE I. OPĆE ODREDBE 

  

1. Svrha    

 

Svrha Politike razvoja sporta i fizičkog vježbanja u Ministarstvu odbrane i Oružanim snagama 

Bosne i Hercegovine (u daljem tekstu: Politika) je strateško usmjeravanje i planiranje djelovanja 

na razvoju sporta i fizičkog vježbanja u Ministarstvu odbrane Bosne i Hercegovine i Oružanim 

snagama Bosne i Hercegovine (u daljem tekstu: institucije odbrane).  

 

2. Cilj 

 

Cilj Politike je razvoj sporta, fizičkog vježbanja, sportskih aktivnosti i sportske infrastrukture u 

Oružanim snagama Bosne i Hercegovine (u daljem tekstu: OS BiH) putem planskog, 

profesionalnog i organiziranog pristupa usmjerenog na jačanje psiho-fizičke sposobnosti i 

spremnosti svih lica na službi u OS BiH (u daljem tekstu: pripadnici OS BiH), raspoređenih na 

dužnosti u institucijama odbrane, za postizanje dobrih sportskih rezultata i uspješno izvršenje 

zakonskih zadataka, nadležnosti i dodijeljenih misija institucija odbrane. 

 

3. Primjenjivost  

 

Politika se primjenjuje u institucijama odbrane.  

 

4. Rodna jednakost 

 

Izrazi koji su u ovoj Politici radi preglednosti dati u jednom gramatičkom rodu bez 

diskriminacije se odnose i na muškarce i na žene. 

 

5. Reference 

 

Referentni dokumenti za razvoj Politike su sljedeći propisi i dokumenti Bosne i Hercegovine (u 

daljem tekstu: BiH) i institucija odbrane: 

1) Zakon o ministarstvima i drugim organima uprave BiH (“Službeni glasnik BiH”, br. 5/03, 

42/03, 26/04, 42/04, 45/06, 88/07, 35/09, 59/09, 103/09, 87/12, 6/13 i 19/16),  

2) Zakon o radu u institucijama BiH (“Službeni glasnik BiH”, br. 26/04, 7/05, 48/05, 60/10, 

32/13 i 93/17),  

3) Zakon o odbrani BiH (“Službeni glasnik BiH”, br. 88/05),  

4) Zakon o službi u OS BiH (“Službeni glasnik BiH”, br. 88/05, 53/07, 59/09, 74/10, 42/12, 

41/16 i 38/18),   

5) Zakon o sportu u BiH („Službeni glasnik BiH“, br. 27/08, 102/09 i 66/16), 

6) Zakon o zabrani diskriminacije u BiH (“Službeni glasnik BiH”, br. 59/09 i 66/16), 

7) Zakon o ravnopravnosti spolova (“Službeni glasnik BiH”, br. 16/03 i 102/09), 

8) Sigurnosna politika BiH, broj: 01-011-142-35-1/06 od 08.02.2006. godine,  

9) Odbrambena politika BiH, broj: 01-011-2978-51/08 od 26.11.2008. godine,   

10) Odluka o učešću pripadnika OS BiH u aktivnostima međunarodnog sportskog 

predstavljanja BiH, broj: 06-35-3-2931-8/19 od 16.12.2019. godine, 

11) Politika upravljanja odbrambenim resursima, broj: 12-03-8-6698/08 od 11.12.2008. 

godine, 

12) Politika odbrambenog planiranja, broj: 06-03-3-728/09 od 16.01.2009. godine, 

13) Politika obuke i vojne edukacije OS BiH, broj: 06-03-4-541/16 od 26.01.2009. godine, 

14) Smjernice za odbrambeno planiranje, broj: 06-03-8-9-1/20 od 20.02.2020. godine, 

15) Doktrina OS BiH, broj: 06-03-30-2315-4/17 od 13.06.2017. godine i izmjena Doktrine OS 

BiH, broj: 06-03-8-949-4/19 od 15.03.2019. godine,   

16) Doktrina obuke OS BiH, broj: 06-03-30-1906/16 od 21.04.2016. godine, 

17) Vojna strategija BiH, broj: 06-02-3-1962-1/16 od 26.04.2016. godine. 

 
POGLAVLJE II. DEFINICIJE POJMOVA 
 

U smislu ove Politike, ključni pojmovi korišteni u Politici imaju sljedeće značenje:  

a) sport - fizička i psihička motorička aktivnost promjenjivog i dinamičkog karaktera koja se 

organizira i izvodi po utvrđenim pravilima radi postizanja sportskih dostignuća i 

takmičenja sa pojedinačnim protivnikom ili protivničkim timom, uz primjenu propisanog 

sistema bodovanja na osnovu kojeg se utvrđuje pobjednik. Uključuje aktivnosti koje se 

organiziraju s ciljem unapređenja zdravlja i rekreacije, fizičkog i duhovnog odgoja, 

društvenih odnosa  i odbrambenih sposobnosti i spremnosti. U širem smislu uključuje 

fizičko vježbanje, pripremu ili trening. Dijeli se na samostalni i grupni, te na vrhunski 

(selektivni) i masovni (neselektivni), 

b) vrhunski sport - oblik sporta koji pojedinačno ili u sportskim timovima okuplja sportiste 

koji ostvaruju vrhunske sportske rezultate prema međunarodnim standardima. Status 

vrhunskog sportiste BiH uređen je Zakonom o sportu u BiH („Službeni glasnik BiH“, br. 

27/08, 102/09 i 66/16) i stiče se prema kriterijima utvrđenim Pravilnikom o kategorizaciji 

sportista na nivou BiH („Službeni glasnik BiH“, br. 52/16),  

c) fizičko vježbanje - niz organiziranih i planiranih metodskih postupaka usmjerenih ka 

transformaciji motoričkog statusa pojedinca i adaptaciji organizma za lakše i brže 

savladavanje fizičkih opterećenja u specifičnim uslovima. Osnovni ciljevi fizičkog 

vježbanja su: podizanje nivoa bazičnih motoričkih sposobnosti i radnih funkcija tijela 

(snaga, izdržljivost, gipkost, ravnoteža, preciznost, koordinacija, brzina); razvijanje 

funkcionalnih sposobnosti organizma (funkcije kardiovaskularnog, respiratornog i 

centralnog nervnog sistema); promjena morfoloških karakteristika tijela (volumen i masa); 

očuvanje i poboljšanje zdravlja (preventiva oboljenja i povreda, podizanje imuniteta); 

jačanje psiho-socijalnog statusa (samopouzdanje, odvažnost, fizički i duhovni odgoj, 

izgradnja društvenih odnosa). Dio je vojne obuke usmjeren na unapređenje odbrambenih 

sposobnosti i spremnosti pojedinaca i jedinica. Kao sinonimi za fizičko vježbanje koriste 

se termini fizička, kondiciona i bazična priprema ili trening,  

d) međunarodna sportska saradnja - razmjena sportske stručnosti i promocija sporta u OS 

BiH na međunarodnim vojnim takmičenjima i aktivnostima, 

e) međunarodno sportsko predstavljanje BiH - učešće pripadnika OS BiH na zvaničnim 

civilnim i vojnim međunarodnim sportskim aktivnostima i takmičenjima utvrđenim 

Zakonom o sportu u BiH („Službeni glasnik BiH“, br. 27/08, 102/09 i 66/16), kao i 

pripremama za iste, u statusu pojedinačnih sportskih predstavnika BiH ili članova 

sportskih reprezentativnih selekcija BiH. 

POGLAVLJE III. UVODNA RAZMATRANJA 

 

Sport je složena društvena djelatnost kojoj se u mnogim zemljama i njihovim oružanim snagama 

poklanja velika pažnja. Razlog za takav odnos je izuzetno veliki uticaj sporta na sve segmente 

života savremenog čovjeka. Najčešće se u prvi plan ističe pozitivno djelovanje sporta na psiho-

fizičko zdravlje, fizičku spremnost i profesionalizam.   
 

U kontekstu oružanih snaga, trening i fizičko vježbanje jačaju fizičku i mentalnu kondiciju i 

motoričke sposobnosti pojedinca, te time značajno utiču na spremnost pojedinca, jedinica i 

komandi za djelovanje. Navedeno fizičkom vježbanju daje sve veći značaj u kontekstu obuke 

modernih oružanih snaga. 
 

Zakonom o sportu u BiH („Službeni glasnik BiH“, br. 27/08, 102/09 i 66/16) utvrđeno je da je 

sport djelatnost od javnog interesa u BiH. Istim zakonom, utvrđena je obaveza državnih organa 

za stvaranje općih i posebnih uslova za sportske aktivnosti, sportsko napredovanje i materijalnu i 

društvenu stimulaciju za ostvarivanje vrhunskih sportskih rezultata. 
 

Ova Politika je koncipirana kao doprinos stvaranju uslova za razvoj sporta kao djelatnosti od 

javnog interesa, težišno u smislu definiranja vizije i ciljeva razvoja sporta i fizičkog vježbanja u 

OS BiH čijim će se ostvarivanjem, kroz aktivne fizičke aktivnosti, osigurati jačanje sposobnosti 

i spremnosti pripadnika OS BiH za izvršenje zakonskih zadataka i dodijeljenih misija.  
 

Politikom se razmatraju ključna pitanja vezana za organizaciju i funkicioniranje sporta i fizičkog 

vježbanja u OS BiH, uključujući analizu stanja sporta i fizičkog vježbanja u OS BiH, analizu 

vrhunskog sporta u OS BiH i analizu stanja sportske i infrastrukture za fizičko vježbanje u OS 

BiH. Na osnovama navedenih analiza utvrđeni su izazovi u postojećem sistemu sporta i fizičkog 

vježbanja u OS BiH, te definirani pravci razvoja i konkretne aktivnosti na poboljšanju i uređenju 

sporta i fizičkog vježbanja u OS BiH.  
 

Uz iskustva u sistemu sporta i fizičkog vježbanja u OS BiH, prilikom razvoja Politike u obzir su 

uzeti i međunarodni standardi, te praksa i znanja oružanih snaga evropskih i svjetskih zemalja o 

sportu i fizičkom vježbanju. Pri navedenom, imalo se u vidu da razvoj sporta i fizičkog 

vježbanja u OS BiH treba uvažavati sva pozitivna iskustva u ovoj oblasti, modificirana kako bi 

odgovarala okolnostima i uspješnim pristupima i metodama u OS BiH. 

 
POGLAVLJE IV. NAČELA, VIZIJA I CILJEVI RAZVOJA SPORTA I FIZIČKOG   

                            VJEŽBANJA U OS BiH 

 

1. Načela razvoja sporta i fizičkog vježbanja u OS BiH 
 

Imajući u vidu značaj sporta i fizičkog vježbanja za unapređenje sposobnosti, spremnosti i 

ukupnog psiho-fizičkog zdravlja ljudi, neophodno je osigurati razvoj sporta u OS BiH kao jedne 

od osnova za uspješno djelovanje pojedinaca, jedinica i komandi u izvršenju svih zadataka koji 

se istima dodijeljuju. 

 

Načela kojih će se institucije odbrane pridržavati u funkciji razvoj sporta i fizičkog vježbanja u 

OS BiH su: 

a) podizanje i održavanje fizičke spreme pripadnika OS BiH u funkciji izvršenja zakonskih 

zadataka i misija OS BiH, 

b) tretman vrhunskog sporta kao oblasti od posebnog značaja za odbranu,  

c) stvaranje općih i posebnih uslova za sportske aktivnosti u OS BiH, sportsko napredovanje i 

materijalnu i društvenu stimulaciju za izgradnju vrhunskih sportista i ostvarivanje 

vrhunskih sportskih rezultata, kao obaveze državnih organa iz Zakona o sportu u BiH 

(„Službeni glasnik BiH“, br. 27/08, 102/09 i 66/16), 

d) pružanje doprinosa OS BiH razvoju sporta u BiH, međunarodnom sportskom 

predstavljanju BiH i ispunjavanju međunarodnih obaveza BiH u oblasti sporta,  

e) jačanje ugleda i potvrđivanje društvene korisnosti OS BiH, 

f) efikasno i ekonomično korištenje raspoloživih resursa OS BiH,  

g) dostizanje normi i uobičajene prakse zemalja članica NATO.  

 

2. Vizija i ciljevi razvoja sporta i fizičkog vježbanja u OS BiH 

 

Vizija razvoja sporta i fizičkog vježbanja u OS BiH je postići više, graditi na sportskim 

uspjesima i održavati sport i fizičko vježbanje u OS BiH u funkciji jačanja psiho-fizičkih 

sposobnosti i spremnosti pripadnika OS BiH za izvršenje zakonskih zadataka i dodijeljenih 

misija. 
 

Opći ciljevi razvoja sporta i fizičkog vježbanja u OS BiH su: 

a) uspostava sistema i mehanizama koji će osigurati da sport i fizičko vježbanje postanu 

značajan dio kulture i ukupnih materijalnih i duhovnih vrijednosti OS BiH, 

b) unapređenje sportskih aktivnosti kroz strateški razvoj sporta u OS BiH, 

c) omogućavanje svim pojedincima u OS BiH i sportskim ekipama OS BiH da usvoje nove 

pristupe i metode u organizaciji sportskih aktivnosti, 

d) realizacija razvoja sporta na svim nivoima organizacijske strukture OS BiH, uključujući 

vođenje evidencije i praćenje sportista, sportskih trenera, instruktora i sudija u OS BiH,  

e) razvoj svijesti o značaju sporta i fizičke aktivnosti na kvalitet života i rada, te svijesti o 

preventivnoj funkciji sporta u očuvanju zdravlja i borbi protiv svih oblika ovisnosti,  

f) jačanje značaja sportskih takmičenja na nivou OS BiH, domaćem i međunarodnom 

nivou, 

g) jačanje prepoznatljivosti i promocija OS BiH kroz organizaciju sportskih takmičenja 

(interna takmičenja u OS BiH i takmičenja sa domaćim i međunarodnim civilnim 

učešćem i međunarodnim vojnim učešćem), te kroz učešće ekipa i pripadnika OS BiH u 

sportskim takmičenjima (civilna takmičenja na domaćem i međunarodnom nivou i vojna 

takmičenja na međunarodnom nivou, uključujući učešće u međunarodnom sportskom 

predstavljanju BiH i ispunjavanju međunarodnih obaveza BiH u oblasti sporta), 

h) osnaživanje saradnje sa civilnim strukturama i interkulturalnih i prijateljskih veza sa 

drugim državama i njihovim oružanim snagama, 

i) razvijanje sistema vrednovanja i stimulisanja značajnih sportskih rezultata. 
 

Ostvarivanje vizije i općih ciljeva razvoja sporta u OS BiH zahtijeva ostvarivanje sljedećih 

strateških ciljeva: 

a) Strateški cilj 1: Masovnost u sportu i fizičkom vježbanju u OS BiH, 

b) Strateški cilj 2: Stvaranje infrastrukturnih uslova za provođenje sporta i fizičkog       

                        vježbanja u OS BiH, 

c) Strateški cilj 3: Edukacija sportskih trenera i instruktora, 

d) Strateški cilj 4: Prepoznavanje, zapošljavanje i zadržavanje vrhunskih sportista  

                        u OS BiH,                   

e) Strateški cilj 5: Finansiranje sportskih projekata u OS BiH. 

POGLAVLJE V. ANALIZA STANJA SPORTA I FIZIČKOG VJEŽBANJA U OS BIH 

 

1. Fizičko vježbanje u OS BiH 
 

Fizičko vježbanje u OS BiH se organizira i provodi kroz sljedeće sadržaje kojim se aktiviraju 

pojedinci za obavljanje redovnih fizičkih aktivnosti u okviru radnih sredina, tokom obavljanja 

radnih zadataka i  u rekreativnom vježbanju tokom slobodnog vremena: 

- individualno fizičko vježbanje, 

- fizičko vježbanje u okviru vojne obuke, 

- pješadijska obuka, 

- marševanje,  

- planinarenje, 

- borilačke vještine,  

- funkcionalna vojna obuka, 

- zimska rekreacija za pripadnike brigade Zračnih snaga i protivzračne odbrane OS BiH sa 

posebnim specijalnostima. 

 

2.  Sport u OS BiH  
 

Sport u OS BiH se provodi kroz sljedeće sadržaje koji su usmjereni na povećanje produktivnosti 

u radu komandi i jedinica OS BiH, unapređenje fizičke kondicije i zdravlja pojedinaca, te 

osiguranje priprema za učešće pripadnika OS BiH na međunarodnim takmičenjima: 

- kondicijski trening, 

- sportska rekreacija, 

- sportski dan, 

- sportsko obrazovanje, 

- pripreme za sportska takmičenja i sportska takmičenja, 

- vrhunski sport, 

- međunarodna sportska saradnja, 
 

Obzirom da je sport djelatnost od javnog interesa, sport u OS BiH usmjeren je na:  

- razvijanje svijesti pripadnika OS BiH o sportu i njegovim vrijednostima, 

- podsticanje i afirmiranje sporta i njegovih vrijednosti kao dijela kulture i ukupnih 

materijalnih i duhovnih vrijednosti društva, 

- očuvanje zdravlja kao osnovne ljudske vrijednosti, radne produktivnosti, izražavanje 

stvaralaštva i humanog življenja, 

- podsticanje sistematskog i organiziranog bavljenja sportom u slobodnom vremenu, 

- prezentacija vrhunskog sportskog stvaralaštva na svim nivoima,  

- sistemsko stvaranje uslova za ostvarivanje vrhunskih sportskih rezultata,  

- organizacija sistema takmičenja u skladu s pravilima Međunarodnog vijeća vojnih 

sportova (u daljem testu: CISM - International Military Sports Council). 

 

3.  Vrhunski sport u OS BiH  
 

U kontekstu sporta u OS BiH važno mjesto zauzima vrhunski sport, kao oblik sporta koji u OS 

BiH uključuje pojedince i ekipe koji svojim rezultatima dostižu najviše standarde i norme u 

pojedinim sportskim granama. Pojedince i sportske ekipe OS BiH predvodi certificirani i 

educirani kadar.  
 

Vrhunski sport i vrhunski sportski rezultati imaju značajan uticaj na ponašanje pojedinaca i 

kolektiva u cjelini. Vrhunski sportski rezultati i odgovorno ponašanje vrhunskih sportista 

predstavljaju uzore mladima promovirajući rad, upornost, borbenost i poštenje. Na taj način 

sport dobija ne samo takmičarski, reprezentativni i zdravstveni značaj u društvu, već i širi 

odgojni i razvojni značaj. Stoga je veoma značajno ulaganje u vrhunski sport i vrhunske 

sportiste, kao i da finansijski resursi ne budu podložni subjektivnim i slučajnim parametrima, 

već da budu sistematski investirani u društveno artikulisane vrijednosti u sportu. Na taj način se 

osigurava da vrhunska sportska dostignuća ne budu posljedica slučajnosti, već rezultat 

sistematski uređene oblasti i dugoročnog investiranja u sport, što u konačnici treba rezultirati 

podizanjem psiho-fizičke spremnosti pripadnika OS BiH. 
 

4. Međunarodna sportska saradnja i međunarodno sportsko predstavljanje BiH 
 

Međunarodna saradnja OS BiH u oblasti sporta uključuje saradnju u okviru planova CISM, te 

saradnju u okviru bilateralnih i multilateralnih sporazuma i planova saradnje.  
 

Međunarodna sportska saradnja u okviru CISM usmjerena je na razmjenu sportske stručnosti i 

promociju sporta u OS BiH na međunarodnim vojnim takmičenjima. Prioritet sudjelovanja u 

aktivnostima u okviru CISM daje se pojedincima i sportskim ekipama OS BiH koji postižu 

vrhunske rezultate i koji njeguju sportove važne za obuku OS BiH. Međunarodnom sportskom 

saradnjom u okviru CISM upravlja i usmjerava delegacija OS BiH pri CISM. U procesu 

raspodjele resursa prilikom planiranja sportskih aktivnosti prvi prioritet su timovi koji u tekućoj 

godini prisustvuju Svjetskom vojnom, evropskom i regionalnom takmičenju pod 

pokroviteljstvom CISM. 
 

Sportisti iz sastava OS BiH učestvuju u aktivnostima međunarodnog sportskog predstavljanja 

BiH kao pojedinačni sportski predstavnici BiH ili članovi sportskih reprezentativnih selekcija 

BiH. Na ovaj način, OS BiH pružaju doprinos razvoju sporta u BiH, sportskom predstavljanju 

BiH i ispunjavanju međunarodnih obaveza BiH u oblasti sporta. Time se, ujedno, jača ugled i 

potvrđuje društvena korisnost OS BiH. 
 

Kroz međunarodnu sportsku saradnju na bilateralnom i multilateralnom nivou pojedinačni 

sportisti i sportske selekcije iz sastava OS BiH predstavljaju svoje oružane snage i državu. 

Uključujući učešće pripadnika OS BiH u aktivnostima međunarodnog sportskog predstavljanja 

BiH, navedeno ima za cilj i doprinosi jačanju ugleda BiH i OS BiH, osnaživanju interkulturalnih 

i međunarodnih kompetencija pripadnika OS BiH, te jačanju prijateljskih veza između država i 

njihovih oružanih snaga. 
 

5.  Izazovi u sistemu sporta i fizičkog vježbanja u OS BiH  
 

Analizom provedbe sportskih takmičenja i fizičkog vježbanja, kako na nivou OS BiH tako i kroz 

učešće u sportskim aktivnostima na regionalnom, evropskom i svjetskom nivou, kao ključne 

slabosti definirane su:  

- nedostatak finansijskih sredstava, 

- nedovoljan edukativni razvoj, 

- nedostatak sportske infrastrukture za fizičko vježbanje, rekreaciju i sportska takmičenja, 

- nezaključeni sporazumi o saradnji sa Vijećem za sport BiH, Olimpijskim komitetom BiH 

(u daljem tekstu: OK BiH), nadležnim sportskim savezima i institucijama iz oblasti 

sporta, 

- neadekvatno vrednovanje i stimuliranje značajnih sportskih rezultata. 
 

Dodijeljena finansijska sredstva za sport i fizičko vježbanje u okviru OS BiH predstavljaju 

segment koji u najvećoj mjeri određuje ciljeve i pravce razvoja istih. Ukupni budžet za sport i 

fizičko vježbanje je izuzetno skroman i kao takav ne omogućuje: 

- kvalitetnu provedbu edukacije,  

- ulaganja u razvoj infrastrukture za fizičko vježbanje, sport i sportska takmičenja,  

- ulaganje u vrhunski sport i vrhunske sportiste. 

Za kvalitetne i sadržajne sportske i aktivnosti fizičkog vježbanja u OS BiH (takmičenja, 

izgradnja infrastrukture, edukacija sportista i trenera, opremanje) nepohodno je osigurati 

odgovarajuće finansiranje, kako iz budžeta odbrane tako i iz donacija i sponzorstva pravnih i 

fizičkih lica. 
 

Uz odgovarajuće finansiranje, uređenje sporta i fizičkog vježbanja u OS BiH zahtijeva ozbiljan i  

smišljen pristup u izgradnji cjelokupnog sportskog sistema OS BiH zasnovanog na preciznim 

razvojnim kriterijima i saradnji sa nadležnim institucijama iz oblasti sporta u BiH. 
 

Kao loša pojava uočen je nedostatak mladih obrazovanih kadrova koji imaju jasne ciljeve i 

definiran put sportskog razvoja u OS BiH, bilo kao sportisti ili sportski treneri. Posebno je 

izražen nedostatak trenerskog kadra, te je u tom smislu edukaciju instruktora i trenera zaduženih 

za fizičko vježbanje i sport neophodno provoditi kroz sistem edukacije u OS BiH, te kroz 

edukaciju organiziranu u saradnji sa OK BiH, obrazovnim institucijama iz oblasti sporta u BiH i 

pod pokroviteljstvom CISM. 
 

Jedna od uočenih slabosti je i nezadovoljavajući nivo bavljenja vojnih lica, posebno mladih, 

rekreativnim aktivnostima. S tim u vezi, postoji potreba poboljšanja djelovanja u ovoj oblasti sa 

tendencijom dovođenja na nivo standarda oružanih snaga razvijenih zemalja.  
 

Kada je u pitanju stanje sportske i infrastrukture za fizičko vježbanje u OS BiH, analiza istog 

ukazala je da su sportski objekti u OS BiH najvećim dijelom u lošem stanju i zapušteni. 

Navedeno umanjuje mogućnost vojnim licima za bavljenje sportom, posebno vrhunskim, 

fizičkim vježbanjem i rekreativnim vježbanjem, obzirom da bez odgovarajućeg prostora za 

fizičko vježbanje i trening vrhunskih sportista nema uspješnog razvoja sporta. 
 

Uočena slabost sistema sporta u OS BiH je i nedovoljna medijska promocija sportskih rezultata i 

aktivnosti. U tom smislu, neophodna je intenzivnija medijska promocija značajnih rezultata 

pripadnika OS BiH na međunarodnim sportskim takmičenjima, kao i medijska promocija 

usmjerena na  popularizaciju sporta. 
 

Može se zaključiti da su problemi koji opterećuju sport i fizičko vježbanje u OS BiH uzrokovani 

različitim faktorima, među kojima se izdvajaju nedovoljni finansijski, materijalno-tehnički i 

infrastrukturni resursi, te nepotpuno sistemsko uređenje ove oblasti.  

 
POGLAVLJE VI. PRAVCI RAZVOJA SPORTA I FIZIČKOG VJEŽBANJA U OS BiH 

 

1. Osnovni pravci razvoja sporta i fizičkog vježbanja u OS BiH 
 

Osnovni pravci razvoja sporta i fizičkog vježbanja u OS BiH: 
 

1. Poboljšanje sistema upravljanja fizičkim vježbanjem na nivou OS BiH 
 

Sistem upravljanja fizičkim vježbanjem na nivou OS BiH neophodno je poboljšati kroz stalno 

stručno usavršavanje lica koja upravljaju istim u pogledu strateškog planiranja i primjene 

savremene metodike i didaktike fizičkog vježbanja u vojnoj obuci. Očekivani rezultat u ovoj 

oblasti je uređen sistem upravljanja fizičkim vježbanjem na nivou OS BiH.  
 

2. Unapređenje vrhunskog sporta na nivou OS BiH 
 

Stvaranje uslova za vrhunsko sportsko postignuće neophodno je ostvarivati kroz podizanje nivoa 

stručnosti sportskih trenera i instruktora, aktivniju saradnju sa OK BiH u kreiranju ambijenta za 

postizanje vrhunskih rezultata, te kroz dobijanje i uspješnu organizaciju međunarodnih sportskih 

takmičenja u BiH pod pokroviteljstvom CISM. Očekivani rezultati u ovoj oblasti su ostvarivanje 

planiranih vrhunskih sportskih rezultata, sistemsko vrednovanje takvih rezultata, povećan broj 

takmičara na međunarodnim takmičenjima i povećan broj vrhunskih sportista sa ostvarenim 

vrhunskim rezultatima. 

3. Unapređenje edukacije i organizacije takmičenja na nivou OS BiH 
 

Višedimenzionalnost i interdisciplinarnost sportskih aktivnosti zahtijeva značajne fondove 

naučnih i stručnih saznanja, što nameće potrebu kontinuiranog naučnog praćenja i izučavanja 

različitih oblasti u fizičkom vježbanju i sportu. Stoga je stručno usavršavanje i educiranje, kao 

najvažnije sredstvo razvoja sporta, neophodno kontinuirano omogućiti i provoditi u OS BiH. 

Navedeno uključuje sticanje znanja o sportskom obrazovnom sistemu, sistemu upravljanja 

sportom, trenažnom procesu, organizacionim aspektima takmičenja, te o stvaranju novih i 

razvoju postojećih vrhunskih sportista. Očekivani rezultati u ovoj oblasti su stručno osposobljeni 

i educirani svi sudionici u sportu, uključivanje što većeg broja vojnih lica u sportske aktivnosti, 

utvrđeno stvarno stanje uključenosti vojnih lica u sportske aktivnosti, razvoj naučnih i stručnih 

znanja o sportu i fizičkom vježbanju i afirmiranje njihove primjene u OS BiH, te podignuta 

svijest vojnih lica o značaju sporta. 

 

4. Promocija sporta i vrijednosti u sportu na nivou OS BiH 
 

U cilju razvoja sporta i fizičkog vježbanja, neophodno je osigurati intenzivniju medijsku i drugu 

promociju značajnih rezultata pripadnika OS BiH na međunarodnim i drugim sportskim 

takmičenjima. Kroz razne vidove promocije potrebno je ukazivati na vrijednosti i uticaj 

bavljenja sportom na psiho-fizičko i opće zdravlje, životnu i radnu funkcionalnost, te otpornost 

prema porocima. Takođe, potrebno je promovirati  sport i fizičko vježbanje kao bitnu 

pretpostavku uspješne vojne karijere. Očekivani rezultati u ovoj oblasti su intezivirana 

promocija sporta i vrijednosti u sportu kroz razne promotivne i edukativne sadržaje, te 

popularizacija sporta i fizičkog vježbanja. 

 

2. Sadržaj sportskih djelatnosti 

 

Razvoj sporta realizirati kroz sljedeće sadržaje sportske djelatnosti: 

  

1. Podrška u organizaciji i učestvovanju sportskih ekipa i pojedinaca na  takmičenjima    

   značajnim za OS BiH i državu BiH 

 

Sportska takmičenja OS BiH organizirati s ciljem afirmacije i popularizacije sporta i 

ostvarivanja vrhunskih sportskih rezultata. Posebnu pažnju posvetiti učešću pripadnika OS BiH 

na međunardnim sportskim takmičenjima i organizaciji istih u BiH. Sportska takmičenja, 

posebno na međunarodnom nivou, omogućavaju sportistima komparaciju sa vrhunskim 

sportistima i praćenje vlastitog napretka. Takođe, učešće pojedinaca i sportskih ekipa OS BiH na 

međunarodnim sportskim takmičenjima doprinosi razvoju i omasovljavanju sporta, te promociji 

OS BiH i države BiH. U tom smislu, posebnu pažnju posvetiti unapređenju učešća pripadnika 

OS BiH u aktivnostima međunarodnog sportskog predstavljanja BiH. 

 

2. Razvoj, zadržavanje i prijem sportista sa vrhunskim rezultatom u OS BiH 

 

Vrhunskim sportistima i perspektivnim sportistima sa postignutim zapaženim rezultatima 

neophodno je povetiti posebnu pažnju. U tom smislu, potrebno je osigurati razvoj i zadržavanje 

takvih sportista u OS BiH kroz adekvatan sistem stimulacije, kao i osigurati pretpostavke za 

prijem istih u OS BiH i za formiranje sportske jedinice OS BiH. Na navedeni način osiguralo bi 

se konkurentnije predstavljanje OS BiH na sportskim takmičenjima, te promocija i omasovljenje 

sporta u OS BiH. 

3. Razvoj i unapređenje najuspješnijih sportova u OS BiH 
 

Utvrđivanje perspektivnih i uspješnih sportova zahtijeva analizu postignutih rezultata na nivou 

OS BiH i međunarodnom nivou. Posebnu pažnju posvetiti nastavku djelovanja i razvoju 

afirmisanih sportova u OS BiH, te stvaranju uslova za kvalitetne pripreme, opremanje, trening i 

sportska takmičenja u cilju razvoja drugih uspješnih sportova.  

 

U OS BiH će se ravnomjerno razvijati sljedeći sportovi: 

- streljaštvo, 

- fudbal, 

- futsal, 

- košarka,  

- rukomet, 

- odbojka, 

- borilački sportovi, 

- skijaški i zimski sportovi, 

- atletske discipline, 

- sportovi na vodi i pod vodom, 

- vojne sportske discipline u okviru CISM, 

- drugi sportovi u skladu sa potrebama. 

 

4. Unapređenje sportske infrastrukture u OS BiH 
 

U skladu sa potrebama OS BiH za sportskim objektima i vježbalištima, analizirati trenutno 

stanje i u svakoj godini planirati rekonstrukciju, dopunu sportskom opremom i uređenje sportske 

infrastrukture u skladu sa standardima i procedurama za kvalitetno planiranje i izvođenje 

sportskih aktivnosti i fizičkog vježbanja na svim lokacijama OS BiH. 

 
POGLAVLJE VII. AKTIVNOSTI RAZVOJA SPORTA I FIZIČKOG                                  

                               VJEŽBANJA U OS BiH 

 

1. Težišne aktivnosti za ostvarivanje ciljeva razvoja sporta i fizičkog vježbanja u OS BiH 
 

Težišne aktivnosti koje je neophodno realizirati radi ostvarivanja vizije i ciljeva razvoja sporta i 

fizičkog vježbanja u OS BiH su: 

- stalno stručno usavršavanje sportskih trenera, instruktora i sportista kroz obrazovnu i 

kondicijsku obuku u okviru OS BiH, te kroz edukaciju u obrazovnim institucijama iz 

oblasti sporta, zasnovano na savremenom metodološkom i metodičkom pristupu, 

- intenziviranje fizičkog vježbanja i podizanje fizičke spremnosti pripadnika OS BiH, 

- jačanje organizacijskih struktura za sport i fizičko vježbanje u OS BiH, 

- saradnja sa OK BiH, nadležnim institucijama vlasti u BiH, sportskim savezima u BiH, 

obrazovnim institucijama iz oblasti sporta u BiH i drugim sportskim subjektima u BiH, 

putem zaključivanja sporazuma o saradnji kojima trebaju biti uređena sljedeća ključna 

pitanja saradnje i uzajamne podrške: razvoj vrhunskog sporta u OS BiH; međusobno 

angažiranje sportista i ustupanje materijalnih resursa; zapošljavanje vrhunskih sportista i 

stručnog kadra u institucijama odbrane; zajedničko poboljšanje uslova sportske 

infrastrukture; podrška u organizaciji i provođenju sportskih takmičenja; provođenje 

edukacije sportskih trenera i instruktora, njihovo certificiranje i razmjena u obrazovnom 

procesu; osiguranje sportske opreme za pripadnike OS BiH koji učestvuju u 

aktivnostima međunarodnog sportskog predstavljanja BiH; promocija sporta; provođenje 

naučnih istraživanja, 

- definiranje kriterija i mjera za motiviranje pripadnika OS BiH za učešće u sportskim 

aktivnostima u radno i vanradno vrijeme, 

- izgradnja, rekonstrukcija i održavanje sportskih objekata na lokacijama OS BiH za 

provedbu fizičkog vježbanja i sportskih takmičenja (Banja Luka, Čapljina, Tuzla, 

Travnik i Doboj),  

- izgradnja i održavanje Sportskog centra OS BiH (Rajlovac) koji bi zadovoljio standarde 

CISM za organizaciju sportskih takmičenja međunarodnog karaktera, 

- izrada odgovarajućih normativnih, dokrinarnih, konceptualnih i planskih dokumenata i 

stručne literature koja definira provedbu vojnih sportskih sadržaja u procesima fizičkog 

vježbanja i sportskih takmičenja, 

- planiranje i postepeno povećanje finansijskih sredstava u budžetu odbrane za potrebe 

realizacije sportskih aktivnosti, te za potrebe unapređenja infrastukture i nabavke opreme  

za sport i fizičko vježbanje.  

 

2. Specifične aktivnosti za ostvarivanje strateških ciljeva razvoja sporta i fizičkog  

    vježbanja u OS BiH 

 

Strateški cilj 1: Masovnost u sportu i fizičkom vježbanju u OS BiH 
 

Za realizaciju ovog cilja neophodno je kontinuirano poduzimati aktivnosti na omogućavanju 

postizanja uspjeha i promociji uspjeha sportista i vrhunskih sportista na međunarodnim i drugim 

sportskim takmičenjima, te aktivnosti na promociji zdravog života i uspješne vojne karijere kao 

rezultata bavljenjem sportom i fizičkim vježbanjem. 

 

Strateški cilj 2: Stvaranje infrastrukturnih uslova za provođenje sporta i fizičkog vježbanja                             

                       u OS BiH 
 

Za realizaciju ovog cilja neophodno je na svim lokacijama OS BiH osigurati poboljšanje i 

dostizanje savremenih standarda infrastrukture za fizičko vježbanje, fizičku obuku i održavanje 

domaćih i međunarodih sportskih takmičenja. 

 

Uz potrebu rekonstrukcije i održavanja postojećih sportskih infrastrukturnih objekata u OS BiH, 

strateški cilj je izgradnja Sportskog centra OS BiH na lokaciji kasarne Rajlovac. Ovaj sportski 

centar treba ispunjavati standarde za održavanje sportskih takmičenja u OS BiH i takmičenja na 

međunarodnom nivou, kao i standarde za rekreaciju pripadnika OS BiH, uključujući mogućnost 

korištenja sportskog centra za potrebe šire društvene zajednice. 
 

Izgradnju Sportskog centra OS BiH realizirati sa sljedećim sadržajima: 

- dvorana za rekreaciju i takmičenje u dvoranskim sportovima (mali fudbal, košarka, 

rukomet, odbojka, badminton, sprave za gimnastiku, teretana),  

- dvorana za borilačke sportove (džudo, taekvando, karate, boks, kikboks), 

- bazen za sportska takmičenja na vodi i pod vodom i za rekreaciju, 

- veliko fudbalsko igralište sa atletskom stazom i preprekama za fizičko vojno vježbanje, 

- streljana poluotvorenog tipa za zračni i vatreni program, 

- borilišta  za skok u dalj i bacanje kugle i kladiva. 

 

Finansijska sredstva za izgradnju Sportskog centra OS BiH definirat će stručna komisija 

Ministarstva odbrane BiH i Zajedničkog štaba OS BiH. Institucije odbrane će projekat izgradnje 

Sporskog centra OS BiH realizovati u saradnji sa nadležnim institucijama vlasti na svim 

nivoima u BiH, sportskim institucijama u BiH, drugim zainteresovanim civilnim strukturama i 

partnerskim zemljama.  

Strateški cilj 3: Edukacija sportskih trenera i instruktora 
 

Razvoj i sporta i fizičkog vježbanja, kao dimenzije stvaranja zdravog i takmičarskog duha u 

komandama i jedinicama OS BiH, zahtijeva novi edukativni, metodološki i metodički pristup. U 

tom smislu, neophodna je saradnja sa obrazovnim institucijama iz oblasti sporta u BiH u okviru 

koje vršiti certificiranje instruktora za izvođenje fizičkog vježbanja i sportskih trenera i 

instruktora. 
 

Aktivnosti edukacije sportskih trenera i instruktora realizirati prema sljedećem: 

- zaključivanje sporazuma o saradnji sa obrazovnim institucijama iz oblasti sporta u BiH, 

- realizacija kurseva, radionica i seminara u saradnji sa institucijama iz oblasti sporta u 

BiH, uz korištenje kapaciteta institucija odbrane i sportskih institucija, 

- prisustvovanje kursevima i seminarima pod pokroviteljstvom CISM. 

 

Strateški cilj 4: Prepoznavanje, zapošljavanje i zadržavanje vrhunskih sportista u OS BiH                   

 

Za realizaciju ovog cilja neophodno je osigurati sistemsko vrednovanje i stimuliranje vrhunskih 

sportista u OS BiH. U smislu zapošljavanja vrhunskih sportista u OS BiH, neophodno je 

poduzeti aktivnosti u skladu sa postojećim zakonskim rješenjima (Zakon o odbrani BiH, Zakon 

o službi u OS BiH, Zakon o radu u institucijama BiH, Zakon o sportu u BiH), kao i eventualne 

druge potrebne aktivnosti na stvaranju zakonskih uslova za zapošljavanje vrhunskih sportista u 

OS BiH ili za angažiranje istih za potrebe OS BiH, uključujući izradu potrebnih podzakonskih 

akata u ovoj oblasti. 

 

Strateški cilj 5: Finansiranje sportskih projekata u OS BiH 

 

Aktivnosti finansiranja sportskih projekata u OS BiH realizirati prema sljedećem: 

- finansiranje edukacije instruktora i trenera za fizički odgoj i sport u OS BiH, 

- finansiranje rekonstrukcije postojeće infrastrukture za sport i fizičko vježbanje na 

lokacijama OS BiH, 

- finansiranje izgradnje Sportskog centra OS BiH u Rajlovcu, 

- finansiranje nabavke opreme za fizičko vježbanje, sport i sportska takmičenja (kroz 

planove nabavke odvojiti i sortirati opremu po namjeni i vrsti sporta). 

 

Finansijska sredstva za sportske projekte definirat će stručna komisija Ministarstva odbrane BiH 

i Zajedničkog štaba OS BiH. Institucije odbrane će sportske projekte realizovati u saradnji sa 

nadležnim institucijama vlasti na svim nivoima u BiH, sportskim institucijama u BiH, drugim 

zainteresovanim civilnim strukturama i partnerskim zemljama. U kontinuitetu planirati i 

sagledavati mogućnosti povećanja budžeta za sport i opremanje infrastrukture za fizičko 

vježbanje. 

 

3. Dinamika ostvarivanja ciljeva razvoja sporta i fizičkog vježbanja u OS BiH 

 

Ostvarivanje ciljeva razvoja sporta i fizičkog vježbanja u OS BiH realizirati prema sljedećoj 

dinamici: 

- u kratkoročnom periodu osigurati: detaljno upoznavanje odgovornih sa idejama i 

načinom realizacije ciljeva; formiranje stručne komisije Ministarstva odbrane BiH i 

Zajedničkog štaba OS BiH; zaključivanje sporazuma i ostvarivanje saradnje sa 

institucijama iz oblasti sporta; izradu planova, studija, projekata, propisa i drugih 

potrebnih dokumenata; izradu finansijskih projekcija, dodjelu finansijskih sredstava i 

implementaciju ciljeva u skladu sa objektivnim mogućnostima,  



 

12 

- u srednjoročnom periodu osigurati potrebne finansijske, materijalne i kadrovske 

pretpostavke i punu implementaciju utvrđenih ciljeva,  

- u kontinuitetu vršiti evaluaciju dostizanja ciljeva sa prijedlogom daljih mjera i aktivnosti 

za razvoj sporta i fizičkog vježbanja u OS BiH, uključujući uspostavu kontrolnih 

mehanizama za analizu i vrednovanje dostignutih rezultata. 

 
POGLAVLJE VIII. OČEKIVANI REZULTATI RAZVOJA SPORTA I FIZIČKOG            

                                    VJEŽBANJA U OS BiH 

 

Očekivani rezultati razvoja sporta i fizičkog vježbanja u OS BiH zaključno sa 2024. godinom 

trebaju biti: 

- izrađeni neophodni sistemski dokumenti i doktrinarne publikacije koje definišu 

provođenje vojnih sportskih sadržaja u procesima fizičkog vježbanja i sportskih 

takmičenja sa metodikom izvođenja u OS BiH, 

- više vojnih lica, posebno žena, uključenih u sistem sporta i fizičkog vježbanja, 

- osigurano unapređenje vrhunskog sporta na nivou OS BiH, 

- realizirana planska izgradnja novih i rekonstrukcija postojećih poligona, objekata i terena 

za fizičko vježbanje na svim lokacijama OS BiH, 

- realizirana planska izgradnja novih i rekonstrukcija postojećih sportskih objekata, 

dvorana, bazena, streljana, velikih i malih igrališta za fudbal, košarku, odbojku, rukomet 

i futsal,   

- realizirana izgradnja Sportskog centra OS BiH, 

- ojačane organizacijske strukture za sport i fizičko vježbanje u OS BiH, 

- ostvareni vrhunski rezultati na sportskim takmičenjima pod pokroviteljstvom CISM, 

- ostvareno značajnije učešće pripadnika OS BiH u aktivnostima međunarodnog sportskog 

predstavljanja BiH, 

- ostvarena podrška organizaciji sportskih takmičenja značajnih za OS BiH, 

- osiguran kontinuran razvoj sportova u kojima OS BiH imaju izgrađene kapacitete, 

raspoloživu insfrastrukturu i ostvarene uspjehe, te stvoreni uslovi i osiguran razvoj 

ostalih sportova,  

- zaključeni sporazumi o saradnji i uspostavljena saradnja sa Ministarstvom civilnih 

poslova BiH, OK BiH, sportskim savezima u BiH, nadležnim institucijama vlasti u BiH i 

obrazovnim institucijama iz oblasti sporta u BiH, 

- ispunjeni zakonski uslovi za prijem mladih talentovanih sportista i vrhunskih sportista u 

OS BiH, uključujući mogućnost angažiranja vrhunskih sportista za potrebe OS BiH, 

- povećan broj edukovanih i certificiranih instruktora i trenera za kvalitetniji stručni rad i 

provođenje fizičkog vježbanja i sporta u OS BiH, 

- osvojen veći broj medalja na međunarodnim takmičenjima od sportista iz OS BiH. 

 
POGLAVLJE IX.  ODGOVORNOSTI  

 

1.  Nadzor i implementacija Politike 

 

Ministar odbrane BiH vrši nadzor nad svim aspektima razvoja sporta i fizičkog vježbanja u OS 

BiH i izdaje direktive za provođenje i ažuriranje Politike. 

 

Načelnik Zajedničkog štaba Oružanih snaga BiH osigurava implementaciju Politike i 

izvršavanje direktiva ministra odbrane u oblasti razvoja sporta i fizičkog vježbanja u OS BiH. 

 

Zamjenici ministra odbrane, zamjenici načelnika Zajedničkog štaba Oružanih snaga BiH i 

komandanti komandi i jedinica OS BiH iz svoje nadležnosti implementiraju Politiku i provode 

aktivnosti na razvoju sporta i fizičkog vježbanja u OS BiH. 

2.  Odgovornosti struktura odbrane 

 

Sektor za politiku i planove u saradnji sa Zajedničkim štabom OS BiH izrađuje Politiku, 

osigurava usklađenost iste sa usvojenim politikama u odbrambenom sistemu BiH i osigurava 

pregled i ažuriranje Politike.  

 

Organizacijske jedinice Ministarstva odbrane BiH i komande i jedinice OS BiH sudjeluju u 

razvoju i ažuriranju Politike, te iz svojih nadležnosti izrađuju dokumente i provode potrebne 

aktivnosti na implementaciji Politike i razvoju sporta i fizičkog vježbanja u OS BiH.  

 
POGLAVLJE X.  ZAVRŠNE ODREDBE 

 

1.  Donošenje dokumenata  

 

Oblast sporta i fizičkog vježbanja u OS BiH urediti propisima i drugim odgovarajućim 

dokumentima na nivou institucija odbrane.   

     

2.  Ažuriranje Politike 

 

Sektor za politiku i planove, u saradnji sa Zajedničkim štabom OS BiH, najmanje jednom 

godišnje vrši pregled Politike s ciljem utvrđivanja potrebe ažuriranja iste. 

 

3.   Stupanje na snagu 

 

Politika stupa na snagu danom donošenja. 

 

 

Broj: 06-02-3-614-23/20 

Sarajevo, 17.06.2020. godine 
              

 

            M I N I S T A R 

 

             Dr. Sifet Podžić 

Bosna i Hercegovina 

Ministarstvo odbrane/obrane 
 

 

 

 

Босна и Херцеговина 

Министарство одбране 
 

 

На основу члана 16., 20. и 61. Закона о управи (“Службени гласник БиХ”, бр. 32/02, 102/09 и 

72/17) и члана 13. став (1) тачка а), е), о) и з) и 15. тачка а) Закона о одбрани Босне и 

Херцеговине ("Службени гласник БиХ", бр. 88/05), доносим             
 

 

П О Л И Т И К У  

РАЗВОЈА СПОРТА И ФИЗИЧКОГ ВЈЕЖБАЊА У  

МИНИСТАРСТВУ ОДБРАНЕ И ОРУЖАНИМ СНАГАМА БОСНЕ И ХЕРЦЕГОВИНЕ 
 

 

ПОГЛАВЉЕ I. ОПШТЕ ОДРЕДБЕ 
  

1. Сврха    
 

Сврха Политике развоја спорта и физичког вјежбања у Министарству одбране и Оружаним 

снагама Босне и Херцеговине (у даљем тексту: Политика) је стратешко усмјеравање и 

планирање дјеловања на развоју спорта и физичког вјежбања у Министарству одбране Босне 

и Херцеговине и Оружаним снагама Босне и Херцеговине (у даљем тексту: институције 

одбране).  
 

2. Циљ 
 

Циљ Политике је развој спорта, физичког вјежбања, спортских активности и спортске 

инфраструктуре у Оружаним снагама Босне и Херцеговине (у даљем тексту: ОС БиХ) путем 

планског, професионалног и организованог приступа усмјереног на јачање психо-физичке 

способности и спремности свих лица на служби у ОС БиХ (у даљем тексту: припадници ОС 

БиХ), распоређених на дужности у институцијaмa одбране, за постизање добрих спортских 

резултата и успјешно извршење законских задатака, надлежности и додијељених мисија 

институцијa одбране. 
 

3. Примјењивост  
 

Политика се примјењује у институцијaмa одбране.  
 

4. Родна једнакост 
 

Изрази који су у овој Политици ради прегледности дати у једном граматичком роду без 

дискриминације се односе и на мушкарце и на жене. 
 

5. Референце 
 

Референтни документи за развој Политике су сљедећи прописи и документи Босне и 

Херцеговине (у даљем тексту: БиХ) и институција одбране: 

1) Закон о министарствима и другим органима управе БиХ (“Службени гласник БиХ”, бр. 

5/03, 42/03, 26/04, 42/04, 45/06, 88/07, 35/09, 59/09, 103/09, 87/12, 6/13 и 19/16),  

2) Закон о раду у институцијама БиХ (“Службени гласник БиХ”, бр. 26/04, 7/05, 48/05, 

60/10, 32/13 и 93/17),  

3) Закон о одбрани БиХ (“Службени гласник БиХ”, бр. 88/05),  

4) Закон о служби у ОС БиХ (“Службени гласник БиХ”, бр. 88/05, 53/07, 59/09, 74/10, 

42/12, 41/16 и 38/18),   

5) Закон о спорту у БиХ („Службени гласник БиХ“, бр. 27/08, 102/09 и 66/16), 
6) Закон о забрани дискриминације у БиХ (“Службени гласник БиХ”, бр. 59/09 и 66/16), 

7) Закон о равноправности сполова (“Службени гласник БиХ”, бр. 16/03 и 102/09), 

8) Безбједносна политика БиХ, број: 01-011-142-35-1/06 од 08.02.2006. године,  

9) Одбрамбена политика БиХ, број: 01-011-2978-51/08 од 26.11.2008. године,   

10) Одлука о учешћу припадника ОС БиХ у активностима међународног спортског 

представљања БиХ, број: 06-35-3-2931-8/19 од 16.12.2019. године, 

11) Политика управљања одбрамбеним ресурсима, број: 12-03-8-6698/08 од 11.12.2008. 

године, 

12) Политика одбрамбеног планирања, број: 06-03-3-728/09 од 16.01.2009. године, 

13) Политика обуке и војне едукације ОС БиХ, број: 06-03-4-541/16 од 26.01.2009. године, 

14) Смјернице за одбрамбено планирање, број: 06-03-8-9-1/20 од 20.02.2020. године, 

15) Доктрина ОС БиХ, број: 06-03-30-2315-4/17 од 13.06.2017. године и измјена Доктрине 

ОС БиХ, број: 06-03-8-949-4/19 од 15.03.2019. године,   

16) Доктрина обуке ОС БиХ, број: 06-03-30-1906/16 од 21.04.2016. године, 

17) Војна стратегија БиХ, број: 06-02-3-1962-1/16 од 26.04.2016. године. 

 
ПОГЛАВЉЕ II. ДЕФИНИЦИЈЕ ПОЈМОВА 
 

У смислу ове Политике, кључни појмови кориштени у Политици имају сљедеће значење:  

a) спорт - физичка и психичка моторичка активност промјењивог и динамичког карактера 

која се организује и изводи по утврђеним правилима ради постизања спортских 

достигнућа и такмичења са појединачним противником или противничким тимом, уз 

примјену прописаног система бодовања на основу којег се утврђује побједник. 

Укључује активности које се организују с циљем унапређења здравља и рекреације, 

физичког и духовног одгоја, друштвених односа  и одбрамбених способности и 

спремности. У ширем смислу укључује физичко вјежбање, припрему или тренинг. 

Дијели се на самостални и групни, те на врхунски (селективни) и масовни 

(неселективни), 

b) врхунски спорт - облик спорта који појединачно или у спортским тимовима окупља 

спортисте који остварују врхунске спортске резултате према међународним 

стандардима. Статус врхунског спортисте БиХ уређен је Законом о спорту у БиХ 

(„Службени гласник БиХ“, бр. 27/08, 102/09 и 66/16) и стиче се према критеријима 

утврђеним Правилником о категоризацији спортиста на нивоу БиХ („Службени гласник 

БиХ“, бр. 52/16),  

c) физичко вјежбање - низ организованих и планираних методских поступака усмјерених 

ка трансформацији моторичког статуса појединца и адаптацији организма за лакше и 

брже савладавање физичких оптерећења у специфичним условима. Основни циљеви 

физичког вјежбања су: подизање нивоа базичних моторичких способности и радних 

функција тијела (снага, издржљивост, гипкост, равнотежа, прецизност, координација, 

брзина); развијање функционалних способности организма (функције 

кардиоваскуларног, респираторног и централног нервног система); промјена 

морфолошких карактеристика тијела (волумен и маса); очување и побољшање здравља 

(превентива обољења и повреда, подизање имунитета); јачање психо-социјалног 

статуса (самопоуздање, одважност, физички и духовни одгој, изградња друштвених 

односа). Дио је војне обуке усмјерен на унапређење одбрамбених способности и 

спремности појединаца и јединица. Као синоними за физичко вјежбање користе се 

термини физичка, кондициона и базична припрема или тренинг,  

d) међународна спортска сарадња - размјена спортске стручности и промоција спорта у 

ОС БиХ на међународним војним такмичењима и активностима, 

e) међународно спортско представљање БиХ - учешће припадника ОС БиХ на 

званичним цивилним и војним међународним спортским активностима и такмичењима 

утврђеним Законом о спорту у БиХ („Службени гласник БиХ“, бр. 27/08, 102/09 и 

66/16), као и припремама за исте, у статусу појединачних спортских представника БиХ 

или чланова спортских репрезентативних селекција БиХ. 

ПОГЛАВЉЕ III. УВОДНА РАЗМАТРАЊА 
 

Спорт је сложена друштвена дјелатност којој се у многим земљама и њиховим оружаним 

снагама поклања велика пажња. Разлог за такав однос је изузетно велики утицај спорта на 

све сегменте живота савременог човјека. Најчешће се у први план истиче позитивно 

дјеловање спорта на психо-физичко здравље, физичку спремност и професионализам.   
 

У контексту оружаних снага, тренинг и физичко вјежбање јачају физичку и менталну 

кондицију и моторичке способности појединца, те тиме значајно утичу на спремност 

појединца, јединица и команди за дјеловање. Наведено физичком вјежбању даје све већи 

значај у контексту обуке модерних оружаних снага. 
 

Законом о спорту у БиХ („Службени гласник БиХ“, бр. 27/08, 102/09 и 66/16) утврђено је да 

је спорт дјелатност од јавног интереса у БиХ. Истим законом, утврђена је обавеза државних 

органа за стварање општих и посебних услова за спортске активности, спортско напредовање и 

материјалну и друштвену стимулацију за остваривање врхунских спортских резултата. 
 

Ова Политика је конципирана као допринос стварању услова за развој спорта као 

дјелатности од јавног интереса, тежишно у смислу дефинисања визије и циљева развоја 

спорта и физичког вјежбања у ОС БиХ чијим ће се остваривањем, кроз активне физичке 

активности, обезбједити јачање способности и спремности припадника ОС БиХ за извршење 

законских задатака и додијељених мисија.  
 

Политиком се разматрају кључна питања везана за организацију и функиционисање спорта и 

физичког вјежбања у ОС БиХ, укључујући анализу стања спорта и физичког вјежбања у ОС 

БиХ, анализу врхунског спорта у ОС БиХ и анализу стања спортске и инфраструктуре за 

физичко вјежбање у ОС БиХ. На основама наведених анализа утврђени су изазови у 

постојећем систему спорта и физичког вјежбања у ОС БиХ, те дефинисани правци развоја и 

конкретне активности на побољшању и уређењу спорта и физичког вјежбања у ОС БиХ.  
 

Уз искуства у систему спорта и физичког вјежбања у ОС БиХ, приликом развоја Политике у 

обзир су узети и међународни стандарди, те пракса и знања оружаних снага европских и 

свјетских земаља о спорту и физичком вјежбању. При наведеном, имало се у виду да развој 

спорта и физичког вјежбања у ОС БиХ треба уважавати сва позитивна искуства у овој 

области, модификована како би одговарала околностима и успјешним приступима и 

методама у ОС БиХ. 

 
ПОГЛАВЉЕ IV. НАЧЕЛА, ВИЗИЈА И ЦИЉЕВИ РАЗВОЈА СПОРТА И ФИЗИЧКОГ   

                            ВЈЕЖБАЊА У ОС БиХ 

 

1. Начела развоја спорта и физичког вјежбања у ОС БиХ 
 

Имајући у виду значај спорта и физичког вјежбања за унапређење способности, спремности 

и укупног психо-физичког здравља људи, неопходно је обезбједити развој спорта у ОС БиХ 

као једне од основа за успјешно дјеловање појединаца, јединица и команди у извршењу свих 

задатака који се истима додијељују. 
 

Начела којих ће се институције одбране придржавати у функцији развој спорта и физичког 

вјежбања у ОС БиХ су: 

a) подизање и одржавање физичке спреме припадника ОС БиХ у функцији извршења 

законских задатака и мисија ОС БиХ, 

b) третман врхунског спорта као области од посебног значаја за одбрану,  

c) стварање општих и посебних услова за спортске активности у ОС БиХ, спортско 

напредовање и материјалну и друштвену стимулацију за изградњу врхунских спортиста 

и остваривање врхунских спортских резултата, као обавезе државних органа из Закона о 

спорту у БиХ („Службени гласник БиХ“, бр. 27/08, 102/09 и 66/16), 



 

4 

d) пружање доприноса ОС БиХ развоју спорта у БиХ, међународном спортском 

представљању БиХ и испуњавању међународних обавеза БиХ у области спорта,  

e) јачање угледа и потврђивање друштвене корисности ОС БиХ, 

f) ефикасно и економично кориштење расположивих ресурса ОС БиХ,  

g) достизање норми и уобичајене праксе земаља чланица NАТО.  

 

2. Визија и циљеви развоја спорта и физичког вјежбања у ОС БиХ 

 

Визија развоја спорта и физичког вјежбања у ОС БиХ је постићи више, градити на спортским 

успјесима и одржавати спорт и физичко вјежбање у ОС БиХ у функцији јачања психо-

физичких способности и спремности припадника ОС БиХ за извршење законских задатака и 

додијељених мисија. 
 

Општи циљеви развоја спорта и физичког вјежбања у ОС БиХ су: 

a) успостава система и механизама који ће осигурати да спорт и физичко вјежбање 

постану значајан дио културе и укупних материјалних и духовних вриједности ОС 

БиХ, 

b) унапређење спортских активности кроз стратешки развој спорта у ОС БиХ, 

c) омогућавање свим појединцима у ОС БиХ и спортским екипама ОС БиХ да усвоје 

нове приступе и методе у организацији спортских активности, 

d) реализација развоја спорта на свим нивоима организацијске структуре ОС БиХ, 

укључујући вођење евиденције и праћење спортиста, спортских тренера, инструктора 

и судија у ОС БиХ,  

e) развој свијести о значају спорта и физичке активности на квалитет живота и рада, те 

свијести о превентивној функцији спорта у очувању здравља и борби против свих 

облика овисности,  

f) јачање значаја спортских такмичења на нивоу ОС БиХ, домаћем и међународном 

нивоу, 
g) јачање препознатљивости и промоција ОС БиХ кроз организацију спортских 

такмичења (интерна такмичења у ОС БиХ и такмичења са домаћим и међународним 

цивилним учешћем и међународним војним учешћем), те кроз учешће екипа и 

припадника ОС БиХ у спортским такмичењима (цивилна такмичења на домаћем и 

међународном нивоу и војна такмичења на међународном нивоу, укључујући учешће 

у међународном спортском представљању БиХ и испуњавању међународних обавеза 

БиХ у области спорта), 

h) оснаживање сарадње са цивилним структурама и интеркултуралних и пријатељских 

веза са другим државама и њиховим оружаним снагама, 

i) развијање система вредновања и стимулисања значајних спортских резултата. 
  

Остваривање визије и општих циљева развоја спорта у ОС БиХ захтијева остваривање 

сљедећих стратешких циљева: 

a) Стратешки циљ 1: Масовност у спорту и физичком вјежбању у ОС БиХ, 

b) Стратешки циљ 2: Стварање инфраструктурних услова за провођење спорта и                  

                                    физичког вјежбања у ОС БиХ, 

c) Стратешки циљ 3: Едукација спортских тренера и инструктора, 

d) Стратешки циљ 4: Препознавање, запошљавање и задржавање врхунских спортиста  

                                у ОС БиХ,                   

e) Стратешки циљ 5: Финансирање спортских пројеката у ОС БиХ. 

 
 

 



 

5 

ПОГЛАВЉЕ V. АНАЛИЗА СТАЊА СПОРТА И ФИЗИЧКОГ ВЈЕЖБАЊА У ОС БИХ 
 

1. Физичко вјежбање у ОС БиХ 
 

Физичко вјежбање у ОС БиХ се организира и проводи кроз сљедеће садржаје којим се 

активирају појединци за обављање редовних физичких активности у оквиру радних средина, 

током обављања радних задатака и  у рекреативном вјежбању током слободног времена: 

- индивидуално физичко вјежбање, 

- физичко вјежбање у оквиру војне обуке, 

- пјешадијска обука, 

- маршевање,  

- планинарење, 

- борилачке вјештине,  

- функционална војна обука, 

- зимска рекреација за припаднике бригаде Ваздушних снага и противваздушне одбране 

ОС БиХ са посебним специјалностима. 

 

2.  Спорт у ОС БиХ  
 

Спорт у ОС БиХ се проводи кроз сљедеће садржаје који су усмјерени на повећање 

продуктивности у раду команди и јединица ОС БиХ, унапређење физичке кондиције и 

здравља појединаца, те обезбјеђење припрема за учешће припадника ОС БиХ на 

међународним такмичењима: 

- кондицијски тренинг, 

- спортска рекреација, 

- спортски дан, 

- спортско образовање, 

- припреме за спортска такмичења и спортска такмичења, 

- врхунски спорт, 

- међународна спортска сарадња. 
 

Обзиром да је спорт дјелатност од јавног интереса, спорт у ОС БиХ усмјерен је на:  

- развијање свијести припадника ОС БиХ о спорту и његовим вриједностима, 

- подстицање и афирмисање спорта и његових вриједности као дијела културе и 

укупних материјалних и духовних вриједности друштва, 

- очување здравља као основне људске вриједности, радне продуктивности, изражавање 

стваралаштва и хуманог живљења, 

- подстицање систематског и организованог бављења спортом у слободном времену, 

- презентација врхунског спортског стваралаштва на свим нивоима,  

- системско стварање услова за остваривање врхунских спортских резултата,  

- организација система такмичења у складу с правилима Међународног савјета војних 

спортова (у даљем тесту: CISM - International Military Sports Council). 
 

3.  Врхунски спорт у ОС БиХ  
 

У контексту спорта у ОС БиХ важно мјесто заузима врхунски спорт, као облик спорта који у 

ОС БиХ укључује појединце и екипе који својим резултатима достижу највише стандарде и 

норме у појединим спортским гранама. Појединце и спортске екипе ОС БиХ предводи 

цертификовани и едуковани кадар.  
 

Врхунски спорт и врхунски спортски резултати имају значајан утицај на понашање 

појединаца и колектива у цјелини. Врхунски спортски резултати и одговорно понашање 

врхунских спортиста представљају узоре младима промовирајући рад, упорност, борбеност и 

поштење. На тај начин спорт добија не само такмичарски, репрезентативни и здравствени 

значај у друштву, већ и шири одгојни и развојни значај. Стога је веома значајно улагање у 

врхунски спорт и врхунске спортисте, као и да финансијски ресурси не буду подложни 

субјективним и случајним параметрима, већ да буду систематски инвестирани у друштвено 

артикулисане вриједности у спорту. На тај начин се обезбјеђује да врхунска спортска 

достигнућа не буду посљедица случајности, већ резултат систематски уређене области и 

дугорочног инвестирања у спорт, што у коначници треба резултирати подизањем психо-

физичке спремности припадника ОС БиХ. 

 

4. Међународна спортска сарадња и међународно спортско представљање БиХ 
 

Међународна сарадња ОС БиХ у области спорта укључује сарадњу у оквиру планова CISM, 

те сарадњу у оквиру билатералних и мултилатералних споразума и планова сарадње.  
 

Међународна спортска сарадња у оквиру CISM усмјерена је на размјену спортске стручности 

и промоцију спорта у ОС БиХ на међународним војним такмичењима. Приоритет учешћа у 

активностима у оквиру CISM даје се појединцима и спортским екипама ОС БиХ који 

постижу врхунске резултате и који његују спортове важне за обуку ОС БиХ. Међународном 

спортском сарадњом у оквиру CISM управља и усмјерава делегација ОС БиХ при CISM. У 

процесу расподјеле ресурса приликом планирања спортских активности први приоритет су 

тимови који у текућој години присуствују Свјетском војном, европском и регионалном 

такмичењу под покровитељством CISM. 
 

Спортисти из састава ОС БиХ учествују у активностима међународног спортског 

представљања БиХ као појединачни спортски представници БиХ или чланови спортских 

репрезентативних селекција БиХ. На овај начин, ОС БиХ пружају допринос развоју спорта у 

БиХ, спортском представљању БиХ и испуњавању међународних обавеза БиХ у области 

спорта. Тиме се, уједно, јача углед и потврђује друштвена корисност ОС БиХ. 
 

Кроз међународну спортску сарадњу на билатералном и мултилатералном нивоу 

појединачни спортисти и спортске селекције из састава ОС БиХ представљају своје оружане 

снаге и државу. Укључујући учешће припадника ОС БиХ у активностима међународног 

спортског представљања БиХ, наведено има за циљ и доприноси јачању угледа БиХ и ОС 

БиХ, оснаживању интеркултуралних и међународних компетенција припадника ОС БиХ, те 

јачању пријатељских веза између држава и њихових оружаних снага. 
 

5.  Изазови у систему спорта и физичког вјежбања у ОС БиХ  
 

Анализом проведбе спортских такмичења и физичког вјежбања, како на нивоу ОС БиХ тако 

и кроз учешће у спортским активностима на регионалном, европском и свјетском нивоу, као 

кључне слабости дефиниране су:  

- недостатак финансијских средстава, 

- недовољан едукативни развој, 

- недостатак спортске инфраструктуре за физичко вјежбање, рекреацију и спортска 

такмичења, 

- незакључени споразуми о сарадњи са Савјетом за спорт БиХ, Олимпијским комитетом 

БиХ (у даљем тексту: ОК БиХ), надлежним спортским савезима и институцијама из 

области спорта, 

- неадекватно вредновање и стимулисање значајних спортских резултата. 
 

Додијељена финансијска средства за спорт и физичко вјежбање у оквиру ОС БиХ 

представљају сегмент који у највећој мјери одређује циљеве и правце развоја истих. Укупни 

буџет за спорт и физичко вјежбање је изузетно скроман и као такав не омогућује: 

- квалитетну проведбу едукације,  

- улагања у развој инфраструктуре за физичко вјежбање, спорт и спортска такмичења,  

- улагање у врхунски спорт и врхунске спортисте. 

За квалитетне и садржајне спортске и активности физичког вјежбања у ОС БиХ (такмичења, 

изградња инфраструктуре, едукација спортиста и тренера, опремање) непоходно је 

обезбједити одговарајуће финансирање, како из буџета одбране тако и из донација и 

спонзорства правних и физичких лица. 
 

Уз одговарајуће финансирање, уређење спорта и физичког вјежбања у ОС БиХ захтијева 

озбиљан и  смишљен приступ у изградњи цјелокупног спортског система ОС БиХ заснованог 

на прецизним развојним критеријима и сарадњи са надлежним институцијама из области 

спорта у БиХ. 
 

Као лоша појава уочен је недостатак младих образованих кадрова који имају јасне циљеве и 

дефинисан пут спортског развоја у ОС БиХ, било као спортисти или спортски тренери. 

Посебно је изражен недостатак тренерског кадра, те је у том смислу едукацију инструктора и 

тренера задужених за физичко вјежбање и спорт неопходно проводити кроз систем едукације 

у ОС БиХ, те кроз едукацију организовану у сарадњи са ОК БиХ, образовним институцијама 

из области спорта у БиХ и под покровитељством CISM. 
 

Једна од уочених слабости је и незадовољавајући ниво бављења војних лица, посебно 

младих, рекреативним активностима. С тим у вези, постоји потреба побољшања дјеловања у 

овој области са тенденцијом довођења на ниво стандарда оружаних снага развијених земаља.  
 

Када је у питању стање спортске и инфраструктуре за физичко вјежбање у ОС БиХ, анализа 

истoг указала је да су спортски објекти у ОС БиХ највећим дијелом у лошем стању и 

запуштени. Наведено умањује могућност војним лицима за бављење спортом, посебно 

врхунским, физичким вјежбањем и рекреативним вјежбањем, обзиром да без одговарајућег 

простора за физичко вјежбање и тренинг врхунских спортиста нема успјешног развоја 

спорта. 
 

Уочена слабост система спорта у ОС БиХ је и недовољна медијска промоција спортских 

резултата и активности. У том смислу, неопходна је интензивнија медијска промоција 

значајних резултата припадника ОС БиХ на међународним спортским такмичењима, као и 

медијска промоција усмјерена на  популаризацију спорта. 
 

Може се закључити да су проблеми који оптерећују спорт и физичко вјежбање у ОС БиХ 

узроковани различитим факторима, међу којима се издвајају недовољни финансијски, 

материјално-технички и инфраструктурни ресурси, те непотпуно системско уређење ове 

области.  

 
ПОГЛАВЉЕ VI. ПРАВЦИ РАЗВОЈА СПОРТА И ФИЗИЧКОГ ВЈЕЖБАЊА У ОС БиХ 
 

1. Основни правци развоја спорта и физичког вјежбања у ОС БиХ 
 

Основни правци развоја спорта и физичког вјежбања у ОС БиХ: 
 

1. Побољшање система управљања физичким вјежбањем на нивоу ОС БиХ 
 

Систем управљања физичким вјежбањем на нивоу ОС БиХ неопходно је побољшати кроз 

стално стручно усавршавање лица која управљају истим у погледу стратешког планирања и 

примјене савремене методике и дидактике физичког вјежбања у војној обуци. Очекивани 

резултат у овој области је уређен систем управљања физичким вјежбањем на нивоу ОС БиХ.  
 

2. Унапређење врхунског спорта на нивоу ОС БиХ 
 

Стварање услова за врхунско спортско постигнуће неопходно је остваривати кроз подизање 

нивоа стручности спортских тренера и инструктора, активнију сарадњу са ОК БиХ у 

креирању амбијента за постизање врхунских резултата, те кроз добијање и успјешну 

организацију међународних спортских такмичења у БиХ под покровитељством CISM. 

Очекивани резултати у овој области су остваривање планираних врхунских спортских 

резултата, системско вредновање таквих резултата, повећан број такмичара на међународним 

такмичењима и повећан број врхунских спортиста са оствареним врхунским резултатима. 

3. Унапређење едукације и организације такмичења на нивоу ОС БиХ 
 

Вишедимензионалност и интердисциплинарност спортских активности захтијева значајне 

фондове научних и стручних сазнања, што намеће потребу континуираног научног праћења 

и изучавања различитих области у физичком вјежбању и спорту. Стога је стручно 

усавршавање и едуцирање, као најважније средство развоја спорта, неопходно континуирано 

омогућити и проводити у ОС БиХ. Наведено укључује стицање знања о спортском 

образовном систему, систему управљања спортом, тренажном процесу, организацијским 

аспектима такмичења, те о стварању нових и развоју постојећих врхунских спортиста. 

Очекивани резултати у овој области су стручно оспособљени и едуковани сви судионици у 

спорту, укључивање што већег броја војних лица у спортске активности, утврђено стварно 

стање укључености војних лица у спортске активности, развој научних и стручних знања о 

спорту и физичком вјежбању и афирмисање њихове примјене у ОС БиХ, те подигнута 

свијест војних лица о значају спорта. 

 

4. Промоција спорта и вриједности у спорту на нивоу ОС БиХ 
 

У циљу развоја спорта и физичког вјежбања, неопходно је обезбједити интензивнију 

медијску и другу промоцију значајних резултата припадника ОС БиХ на међународним и 

другим спортским такмичењима. Кроз разне видове промоције потребно је указивати на 

вриједности и утицај бављења спортом на психо-физичко и опће здравље, животну и радну 

функционалност, те отпорност према пороцима. Такође, потребно је промовисати  спорт и 

физичко вјежбање као битну претпоставку успјешне војне каријере. Очекивани резултати у 

овој области су интезивирана промоција спорта и вриједности у спорту кроз разне 

промотивне и едукативне садржаје, те популаризација спорта и физичког вјежбања. 

 

2. Садржај спортских дјелатности 
 

Развој спорта реализовати кроз сљедеће садржаје спортске дјелатности: 

  

1. Подршка у организацији и учествовању спортских екипа и појединаца на     

    такмичењима значајним за ОС БиХ и државу БиХ 
 

Спортска такмичења ОС БиХ организовати с циљем афирмације и популаризације спорта и 

остваривања врхунских спортских резултата. Посебну пажњу посветити учешћу припадника 

ОС БиХ на међунардним спортским такмичењима и организацији истих у БиХ. Спортска 

такмичења, посебно на међународном нивоу, омогућавају спортистима компарацију са 

врхунским спортистима и праћење властитог напретка. Такође, учешће појединаца и 

спортских екипа ОС БиХ на међународним спортским такмичењима доприноси развоју и 

омасовљавању спорта, те промоцији ОС БиХ и државе БиХ. У том смислу, посебну пажњу 

посветити унапређењу учешћа припадника ОС БиХ у активностима међународног спортског 

представљања БиХ. 

 

2. Развој, задржавање и пријем спортиста са врхунским резултатом у ОС БиХ 
 

Врхунским спортистима и перспективним спортистима са постигнутим запаженим 

резултатима неопходно је поветити посебну пажњу. У том смислу, потребно је  обезбједити 

развој и задржавање таквих спортиста у ОС БиХ кроз адекватан систем стимулације, као и 

обезбједити претпоставке за пријем истих у ОС БиХ и за формирање спортске јединице ОС 

БиХ. На наведени начин обезбједило би се конкурентније представљање ОС БиХ на 

спортским такмичењима, те промоција и омасовљење спорта у ОС БиХ. 

3. Развој и унапређење најуспјешнијих спортова у ОС БиХ 
 

Утврђивање перспективних и успјешних спортова захтијева анализу постигнутих резултата 

на нивоу ОС БиХ и међународном нивоу. Посебну пажњу посветити наставку дјеловања и 

развоју афирмисаних спортова у ОС БиХ, те стварању услова за квалитетне припреме, 

опремање, тренинг и спортска такмичења у циљу развоја других успјешних спортова.  
 

У ОС БиХ ће се равномјерно развијати сљедећи спортови: 

- стрељаштво, 

- фудбал, 

- футсал, 

- кошарка,  

- рукомет, 

- одбојка, 

- борилачки спортови, 

- скијашки и зимски спортови, 

- атлетске дисциплине, 

- спортови на води и под водом, 

- војне спортске дисциплине у оквиру CISM, 

- други спортови у складу са потребама. 
 

4. Унапређење спортске инфраструктуре у ОС БиХ 
 

У складу са потребама ОС БиХ за спортским објектима и вјежбалиштима, анализирати 

тренутно стање и у свакој години планирати реконструкцију, допуну спортском опремом и 

уређење спортске инфраструктуре у складу са стандардима и процедурама за квалитетно 

планирање и извођење спортских активности и физичког вјежбања на свим локацијама ОС 

БиХ. 

 
ПОГЛАВЉЕ VII. АКТИВНОСТИ РАЗВОЈА СПОРТА И ФИЗИЧКОГ                      

                              ВЈЕЖБАЊА У ОС БиХ 
 

1. Тежишне активности за остваривање циљева развоја спорта и физичког  

    вјежбања у ОС БиХ 
 

Тежишне активности које је неопходно реализовати ради остваривања визије и циљева 

развоја спорта и физичког вјежбања у ОС БиХ су: 

- стално стручно усавршавање спортских тренера, инструктора и спортиста кроз 

образовну и кондицијску обуку у оквиру ОС БиХ, те кроз едукацију у образовним 

институцијама из области спорта, засновано на савременом методолошком и 

методичком приступу, 

- интензивирање физичког вјежбања и подизање физичке спремности припадника ОС 

БиХ, 

- јачање организацијских структура за спорт и физичко вјежбање у ОС БиХ, 

- сарадња са ОК БиХ, надлежним институцијама власти у БиХ, спортским савезима у 

БиХ, образовним институцијама из области спорта у БиХ и другим спортским 

субјектима у БиХ, путем закључивања споразума о сарадњи којима требају бити 

уређена сљедећа кључна питања сарадње и узајамне подршке: развој врхунског спорта 

у ОС БиХ; међусобно ангажовање спортиста и уступање материјалних ресурса; 

запошљавање врхунских спортиста и стручног кадра у институцијама одбране; 

заједничко побољшање услова спортске инфраструктуре; подршка у организацији и 

провођењу спортских такмичења; провођење едукације спортских тренера и 

инструктора, њихово cертификовање и размјена у образовном процесу; обезбјеђење 

спортске опреме за припаднике ОС БиХ који учествују у активностима међународног 

спортског представљања БиХ; промоција спорта; провођење научних истраживања, 

- дефинисање критерија и мјера за мотивисање припадника ОС БиХ за учешће у 

спортским активностима у радно и ванрадно вријеме, 

- изградња, реконструкција и одржавање спортских објеката на локацијама ОС БиХ за 

провођење физичког вјежбања и спортских такмичења (Бања Лука, Чапљина, Тузла, 

Травник и Добој),  

- изградња и одржавање Спортског центра ОС БиХ (Рајловац) који би задовољио 

стандарде CISM за организацију спортских такмичења међународног карактера, 

- израда одговарајућих нормативних, докринарних, концептуалних и планских 

докумената и стручне литературе која дефинише провођење војних спортских 

садржаја у процесима физичког вјежбања и спортских такмичења, 

- планирање и постепено повећање финансијских средстава у буџету одбране за 

потребе реализације спортских активности, те за потребе унапређења инфрастуктуре 

и набавке опреме  за спорт и физичко вјежбање.  

 

2. Специфичне активности за остваривање стратешких циљева развоја спорта  

    и физичког вјежбања у ОС БиХ 
 

Стратешки циљ 1: Масовност у спорту и физичком вјежбању у ОС БиХ 
 

За реализацију овог циља неопходно је континуирано подузимати активности на 

омогућавању постизања успјеха и промоцији успјеха спортиста и врхунских спортиста на 

међународним и другим спортским такмичењима, те активности на промоцији здравог 

живота и успјешне војне каријере као резултата бављењем спортом и физичким вјежбањем. 
 

Стратешки циљ 2: Стварање инфраструктурних услова за провођење спорта и   

                                физичког вјежбања  у ОС БиХ 
 

За реализацију овог циља неопходно је на свим локацијама ОС БиХ осигурати побољшање и 

достизање савремених стандарда инфраструктуре за физичко вјежбање, физичку обуку и 

одржавање домаћих и међународих спортских такмичења. 
 

Уз потребу реконструкције и одржавања постојећих спортских инфраструктурних објеката у 

ОС БиХ, стратешки циљ је изградња Спортског центра ОС БиХ на локацији касарне 

Рајловац. Овај спортски центар треба испуњавати стандарде за одржавање спортских 

такмичења у ОС БиХ и такмичења на међународном нивоу, као и стандарде за рекреацију 

припадника ОС БиХ, укључујући могућност кориштења спортског центра за потребе шире 

друштвене заједнице. 
 

Изградњу Спортског центра ОС БиХ реализиовати са сљедећим садржајима: 

- дворана за рекреацију и такмичење у дворанским спортовима (мали фудбал, кошарка, 

рукомет, одбојка, бадминтон, справе за гимнастику, теретана),  

- дворана за борилачке спортове (џудо, таеквандо, карате, бокс, кикбокс), 

- базен за спортска такмичења на води и под водом и за рекреацију, 

- велико фудбалско игралиште са атлетском стазом и препрекама за физичко војно 

вјежбање, 

- стрељана полуотвореног типа за ваздушни и ватрени програм, 

- борилишта  за скок у даљ и бацање кугле и кладива. 
 

Финансијска средства за изградњу Спортског центра ОС БиХ дефинисаће стручна комисија 

Министарства одбране БиХ и Заједничког штаба ОС БиХ. Институције одбране ће пројекат 

изградње Спорског центра ОС БиХ реализовати у сарадњи са надлежним институцијама 

власти на свим нивоима у БиХ, спортским институцијама у БиХ, другим заинтересованим 

цивилним структурама и партнерским земљама.  

Стратешки циљ 3: Едукација спортских тренера и инструктора 
 

Развој и спорта и физичког вјежбања, као димензије стварања здравог и такмичарског духа у 

командама и јединицама ОС БиХ, захтијева нови едукативни, методолошки и методички 

приступ. У том смислу, неопходна је сарадња са образовним институцијама из области 

спорта у БиХ у оквиру које вршити cертификовање инструктора за извођење физичког 

вјежбања и спортских тренера и инструктора. 
 

Активности едукације спортских тренера и инструктора реализовати према сљедећем: 

- закључивање споразума о сарадњи са образовним институцијама из области спорта у 

БиХ, 

- реализација курсева, радионица и семинара у сарадњи са институцијама из области 

спорта у БиХ, уз кориштење капацитета институцијa одбране и спортских 

институција, 

- присуствовање курсевима и семинарима под покровитељством CISM. 
 

 

Стратешки циљ 4: Препознавање, запошљавање и задржавање врхунских спортиста  

                                 у ОС БиХ                   
 

За реализацију овог циља неопходно је обезбједити системско вредновање и стимулисање 

врхунских спортиста у ОС БиХ. У смислу запошљавања врхунских спортиста у ОС БиХ, 

неопходно је подузети активности у складу са постојећим законским рјешењима (Закон о 

одбрани БиХ, Закон о служби у ОС БиХ, Закон о раду у институцијама БиХ, Закон о спорту у 

БиХ), као и евентуалне друге потребне активности на стварању законских услова за 

запошљавање врхунских спортиста у ОС БиХ или за ангажoвање истих за потребе ОС БиХ, 

укључујући израду потребних подзаконских аката у овој области. 

 

Стратешки циљ 5: Финансирање спортских пројеката у ОС БиХ 
 

Активности финансирања спортских пројеката у ОС БиХ реализовати према сљедећем: 

- финансирање едукације инструктора и тренера за физички одгој и спорт у ОС БиХ, 

- финансирање реконструкције постојеће инфраструктуре за спорт и физичко вјежбање 

на локацијама ОС БиХ, 

- финансирање изградње Спортског центра ОС БиХ у Рајловцу, 

- финансирање набавке опреме за физичко вјежбање, спорт и спортска такмичења (кроз 

планове набавке одвојити и сортирати опрему по намјени и врсти спорта). 
 

Финансијска средства за спортске пројекте дефинисаће стручна комисија Министарства 

одбране БиХ и Заједничког штаба ОС БиХ. Институције одбране ће спортске пројекте 

реализовати у сарадњи са надлежним институцијама власти на свим нивоима у БиХ, 

спортским институцијама у БиХ, другим заинтересованим цивилним структурама и 

партнерским земљама. У континуитету планирати и сагледавати могућности повећања 

буџета за спорт и опремање инфраструктуре за физичко вјежбање. 

 

3. Динамика остваривања циљева развоја спорта и физичког вјежбања у ОС БиХ 
 

Остваривање циљева развоја спорта и физичког вјежбања у ОС БиХ реализовати према 

сљедећој динамици: 

- у краткорочном периоду обезбједити: детаљно упознавање одговорних са идејама и 

начином реализације циљева; формирање стручне комисије Министарства одбране 

БиХ и Заједничког штаба ОС БиХ; закључивање споразума и остваривање сарадње са 

институцијама из области спорта; израду планова, студија, пројеката, прописа и 

других потребних докумената; израду финансијских пројекција, додјелу финансијских 

средстава и имплементацију циљева у складу са објективним могућностима,  

- у средњорочном периоду обезбједити потребне финансијске, материјалне и кадровске 

претпоставке и пуну имплементацију утврђених циљева,  

- у континуитету вршити евалуацију достизања циљева са приједлогом даљих мјера и 

активности за развој спорта и физичког вјежбања у ОС БиХ, укључујући успоставу 

контролних механизама за анализу и вредновање достигнутих резултата. 

 
ПОГЛАВЉЕ VIII. ОЧЕКИВАНИ РЕЗУЛТАТИ РАЗВОЈА СПОРТА И ФИЗИЧКОГ            

                                   ВЈЕЖБАЊА У ОС БиХ 
 

Очекивани резултати развоја спорта и физичког вјежбања у ОС БиХ закључно са 2024. 

годином требају бити: 

- израђени неопходни системски документи и доктринарне публикације које дефиниšу 

провођење војних спортских садржаја у процесима физичког вјежбања и спортских 

такмичења са методиком извођења у ОС БиХ, 

- више војних лица, посебно жена, укључених у систем спорта и физичког вјежбања, 

- обезбјеђено унапређење врхунског спорта на нивоу ОС БиХ, 

- реализована планска изградња нових и реконструкција постојећих полигона, објеката 

и терена за физичко вјежбање на свим локацијама ОС БиХ, 

- реализована планска изградња нових и реконструкција постојећих спортских објеката, 

дворана, базена, стрељана, великих и малих игралишта за фудбал, кошарку, одбојку, 

рукомет и футсал,   

- реализована изградња Спортског центра ОС БиХ, 

- ојачане организацијске структуре за спорт и физичко вјежбање у ОС БиХ, 

- остварени врхунски резултати на спортским такмичењима под покровитељством 

CISM, 

- остварено значајније учешће припадника ОС БиХ у активностима међународног 

спортског представљања БиХ, 

- остварена подршка организацији спортских такмичења значајних за ОС БиХ, 

- обезбјеђен континуран развој спортова у којима ОС БиХ имају изграђене капацитете, 

расположиву инсфраструктуру и остварене успјехе, те створени услови и обезбјеђен 

развој осталих спортова,  

- закључени споразуми о сарадњи и успостављена сарадња са Министарством 

цивилних послова БиХ, ОК БиХ, спортским савезима у БиХ, надлежним 

институцијама власти у БиХ и образовним институцијама из области спорта у БиХ, 

- испуњени законски услови за пријем младих талентованих спортиста и врхунских 

спортиста у ОС БиХ, укључујући могућност ангажовања врхунских спортиста за 

потребе ОС БиХ, 

- повећан број едукованих и cертификованих инструктора и тренера за квалитетнији 

стручни рад и провођење физичког вјежбања и спорта у ОС БиХ, 

- освојен већи број медаља на међународним такмичењима од спортиста из ОС БиХ. 

 
ПОГЛАВЉЕ IX.  ОДГОВОРНОСТИ  
 

1.  Надзор и имплементација Политике 
 

Министар одбране БиХ врши надзор над свим аспектима развоја спорта и физичког 

вјежбања у ОС БиХ и издаје директиве за провођење и ажурирање Политике. 
 

Начелник Заједничког штаба Оружаних снага БиХ осигурава имплементацију Политике и 

извршавање директива министра одбране у области развоја спорта и физичког вјежбања у 

ОС БиХ. 
 

Замјеници министра одбране, замјеници начелника Заједничког штаба Оружаних снага БиХ 

и команданти команди и јединица ОС БиХ из своје надлежности имплементирају Политику и 

проводе активности на развоју спорта и физичког вјежбања у ОС БиХ. 

2.  Одговорности структура одбране 
 

Сектор за политику и планове у сарадњи са Заједничким штабом ОС БиХ израђује Политику, 

обезбјеђује усклађеност исте са усвојеним политикама у одбрамбеном систему БиХ и 

обезбјеђује преглед и ажурирање Политике.  
 

Организацијске јединице Министарства одбране БиХ и команде и јединице ОС БиХ 

учествују у развоју и ажурирању Политике, те из својих надлежности израђују документе и 

проводе потребне активности на имплементацији Политике и развоју спорта и физичког 

вјежбања у ОС БиХ.  

 
ПОГЛАВЉЕ X.  ЗАВРШНЕ ОДРЕДБЕ 
 

1.  Доношење докумената  
 

Област спорта и физичког вјежбања у ОС БиХ уредити прописима и другим одговарајућим 

документима на нивоу институција одбране.   
     

2.  Ажурирање Политике 
 

Сектор за политику и планове, у сарадњи са Заједничким штабом ОС БиХ, најмање једном 

годишње врши преглед Политике с циљем утврђивања потребе ажурирања исте. 
 

3.   Ступање на снагу 
 

Политика ступа на снагу даном доношења. 

 

 

Број: 06-02-3-614-23/20 

Сарајево, 17.06.2020. године 
              

 

            М И Н И С Т А Р 

 

            др Сифет Поџић 

Bosna i Hercegovina 

Ministarstvo obrane/obrane 
 

 

 

 

Босна и Херцеговина 

Министарство одбране 
 

 

Temeljem članka 16., 20. i 61. Zakona o upravi (“Službeni glasnik BiH”, br. 32/02, 102/09 i 72/17) 

i članka 13. stavak (1) točka a), e), o) i z) i 15. točka a) Zakona o obrani Bosne i Hercegovine 

("Službeni glasnik BiH", br. 88/05), donosim            

 

 

P O L I T I K U  

RAZVITKA SPORTA I TJELESNOG VJEŽBANJA U  

MINISTARSTVU OBRANE I ORUŽANIM SNAGAMA BOSNE I HERCEGOVINE 

 

 

POGLAVLJE I. OPĆE ODREDBE 

  

1. Svrha    

 

Svrha Politike razvitka sporta i tjelesnog vježbanja u Ministarstvu obrane i Oružanim snagama 

Bosne i Hercegovine (u daljem tekstu: Politika) je strateško usmjeravanje i planiranje djelovanja na 

razvitku sporta i tjelesnog vježbanja u Ministarstvu obrane Bosne i Hercegovine i Oružanim 

snagama Bosne i Hercegovine (u daljem tekstu: institucije obrane).  

 

2. Cilj 

 

Cilj Politike je razvitak sporta, tjelesnog vježbanja, sportskih aktivnosti i sportske infrastrukture u 

Oružanim snagama Bosne i Hercegovine (u daljem tekstu: OS BiH) putem planskog, 

profesionalnog i organiziranog pristupa usmjerenog na jačanje psiho-fizičke sposobnosti i 

spremnosti svih osoba na službi u OS BiH (u daljem tekstu: pripadnici OS BiH), raspoređenih na 

dužnosti u institucijama obrane, za postizanje dobrih sportskih rezultata i uspješno izvršenje 

zakonskih zadaća, mjerodavnosti i dodijeljenih misija institucija obrane. 

 

3. Primjenjivost  

 

Politika se primjenjuje u institucijama obrane.  

 

4. Rodna jednakost 

 

Izrazi koji su u ovoj Politici radi preglednosti dati u jednom gramatičkom rodu bez diskriminacije 

se odnose i na muškarce i na žene. 

 

5. Reference 

 

Referentni dokumenti za razvitak Politike su sljedeći propisi i dokumenti Bosne i Hercegovine (u 

daljem tekstu: BiH) i institucija obrane: 

1) Zakon o ministarstvima i drugim organima uprave BiH (“Službeni glasnik BiH”, br. 5/03, 

42/03, 26/04, 42/04, 45/06, 88/07, 35/09, 59/09, 103/09, 87/12, 6/13 i 19/16),  

2) Zakon o radu u institucijama BiH (“Službeni glasnik BiH”, br. 26/04, 7/05, 48/05, 60/10, 

32/13 i 93/17),  

3) Zakon o odbrani BiH (“Službeni glasnik BiH”, br. 88/05),  

4) Zakon o službi u OS BiH (“Službeni glasnik BiH”, br. 88/05, 53/07, 59/09, 74/10, 42/12, 

41/16 i 38/18),   

5) Zakon o sportu u BiH („Službeni glasnik BiH“, br. 27/08, 102/09 i 66/16), 

6) Zakon o zabrani diskriminacije u BiH (“Službeni glasnik BiH”, br. 59/09 i 66/16), 

7) Zakon o ravnopravnosti spolova (“Službeni glasnik BiH”, br. 16/03 i 102/09), 

8) Sigurnosna politika BiH, broj: 01-011-142-35-1/06 od 08.02.2006. godine,  

9) Odbrambena politika BiH, broj: 01-011-2978-51/08 od 26.11.2008. godine,   

10) Odluka o sudjelovanju pripadnika OS BiH u aktivnostima međunarodnog sportskog 

predstavljanja BiH, broj: 06-35-3-2931-8/19 od 16.12.2019. godine, 

11) Politika upravljanja obrambenim resursima, broj: 12-03-8-6698/08 od 11.12.2008. godine, 

12) Politika obrambenog planiranja, broj: 06-03-3-728/09 od 16.01.2009. godine, 

13) Politika obuke i vojne edukacije OS BiH, broj: 06-03-4-541/16 od 26.01.2009. godine, 

14) Smjernice za obrambeno planiranje, broj: 06-03-8-9-1/20 od 20.02.2020. godine, 

15) Doktrina OS BiH, broj: 06-03-30-2315-4/17 od 13.06.2017. godine i izmjena Doktrine OS 

BiH, broj: 06-03-8-949-4/19 od 15.03.2019. godine,   

16) Doktrina obuke OS BiH, broj: 06-03-30-1906/16 od 21.04.2016. godine, 

17) Vojna strategija BiH, broj: 06-02-3-1962-1/16 od 26.04.2016. godine. 

 
POGLAVLJE II. DEFINICIJE POJMOVA 
 

U smislu ove Politike, ključni pojmovi korišteni u Politici imaju sljedeće značenje:  

a) sport - fizička i psihička motorička aktivnost promjenjivog i dinamičkog karaktera koja se 

organizira i izvodi po utvrđenim pravilima radi postizanja sportskih dostignuća i natjecanja sa 

pojedinačnim protivnikom ili protivničkim timom, uz primjenu propisanog sustava bodovanja 

temeljem kojeg se utvrđuje pobjednik. Uključuje aktivnosti koje se organiziraju s ciljem 

unaprjeđenja zdravlja i rekreacije, tjelesnog i duhovnog odgoja, društvenih odnosa  i 

obrambenih sposobnosti i spremnosti. U širem smislu uključuje tjelesno vježbanje, pripremu 

ili trening. Dijeli se na samostalni i grupni, te na vrhunski (selektivni) i masovni 

(neselektivni), 

b) vrhunski sport - oblik sporta koji pojedinačno ili u sportskim timovima okuplja sportiste koji 

ostvaruju vrhunske sportske rezultate prema međunarodnim standardima. Status vrhunskog 

sportiste BiH uređen je Zakonom o sportu u BiH („Službeni glasnik BiH“, br. 27/08, 102/09 i 

66/16) i stiče se prema kriterijima utvrđenim Pravilnikom o kategorizaciji sportista na nivou 

BiH („Službeni glasnik BiH“, br. 52/16),  

c) tjelesno vježbanje - niz organiziranih i planiranih metodskih postupaka usmjerenih ka 

transformaciji motoričkog statusa pojedinca i adaptaciji organizma za lakše i brže svladavanje 

tjelesnih opterećenja u specifičnim uvjetima. Temeljni ciljevi tjelesnog vježbanja su: 

podizanje nivoa bazičnih motoričkih sposobnosti i radnih funkcija tijela (snaga, izdržljivost, 

gipkost, ravnoteža, preciznost, koordinacija, brzina); razvitak funkcionalnih sposobnosti 

organizma (funkcije kardiovaskularnog, respiratornog i centralnog nervnog sustava; promjena 

morfoloških karakteristika tijela (volumen i masa); očuvanje i poboljšanje zdravlja 

(preventiva oboljenja i povreda, podizanje imuniteta); jačanje psiho-socijalnog statusa 

(samopouzdanje, odvažnost, tjelesni i duhovni odgoj, izgradnja društvenih odnosa). Dio je 

vojne obuke usmjeren na unaprjeđenje obrambenih sposobnosti i spremnosti pojedinaca i 

postrojbi. Kao sinonimi za tjelesno vježbanje koriste se termini tjelesna, kondiciona i bazična 

priprema ili trening,  

d) međunarodna sportska suradnja - razmjena sportske stručnosti i promocija sporta u OS 

BiH na međunarodnim vojnim takmičenjima i aktivnostima, 

e) međunarodno sportsko predstavljanje BiH - sudjelovanje pripadnika OS BiH na zvaničnim 

civilnim i vojnim međunarodnim sportskim aktivnostima i natjecanjima utvrđenim Zakonom 

o sportu u BiH („Službeni glasnik BiH“, br. 27/08, 102/09 i 66/16), kao i pripremama za iste, 

u statusu pojedinačnih sportskih predstavnika BiH ili članova sportskih reprezentativnih 

selekcija BiH. 

POGLAVLJE III. UVODNA RAZMATRANJA 

 

Sport je složena društvena djelatnost kojoj se u mnogim zemljama i njihovim oružanim snagama 

poklanja velika pažnja. Razlog za takav odnos je izuzetno veliki utjecaj sporta na sve segmente 

života suvremenog čovjeka. Najčešće se u prvi plan ističe pozitivno djelovanje sporta na psiho-

fizičko zdravlje, tjelesnu spremnost i profesionalizam.   
 

U kontekstu oružanih snaga, trening i tjelesno vježbanje jačaju fizičku i mentalnu kondiciju i 

motoričke sposobnosti pojedinca, te time značajno utiču na spremnost pojedinca, postrojbi i 

zapovjedništava za djelovanje. Navedeno tjelesnom vježbanju daje sve veći značaj u kontekstu 

obuke modernih oružanih snaga. 
 

Zakonom o sportu u BiH („Službeni glasnik BiH“, br. 27/08, 102/09 i 66/16) utvrđeno je da je sport 

djelatnost od javnog interesa u BiH. Istim zakonom, utvrđena je obveza državnih organa za 
stvaranje općih i posebnih uvjeta za sportske aktivnosti, sportsko napredovanje i materijalnu i društvenu 

stimulaciju za ostvarivanje vrhunskih sportskih rezultata. 
 

Ova Politika je koncipirana kao doprinos stvaranju uvjeta za razvitak sporta kao djelatnosti od 

javnog interesa, težišno u smislu definiranja vizije i ciljeva razvitka sporta i tjelesnog vježbanja u 

OS BiH čijim će se ostvarivanjem, kroz aktivne fizičke aktivnosti, osigurati jačanje sposobnosti i 

spremnosti pripadnika OS BiH za izvršenje zakonskih zadaća i dodijeljenih misija.  
 

Politikom se razmatraju ključna pitanja vezana za organizaciju i funkicioniranje sporta i tjelesnog 

vježbanja u OS BiH, uključujući rasčlambu stanja sporta i tjelesnog vježbanja u OS BiH, rasčlambu 

vrhunskog sporta u OS BiH i rasčlambu stanja sportske i infrastrukture za tjelesno vježbanje u OS 

BiH. Na temeljma navedenih rasčlambi utvrđeni su izazovi u postojećem sustavu sporta i tjelesnog 

vježbanja u OS BiH, te definirani pravci razvitka i konkretne aktivnosti na poboljšanju i uređenju 

sporta i tjelesnog vježbanja u OS BiH.  
 

Uz iskustva u sustavu sporta i tjelesnog vježbanja u OS BiH, prilikom razvitka Politike u obzir su 

uzeti i međunarodni standardi, te praksa i znanja oružanih snaga europskih i svjetskih zemalja o 

sportu i tjelesnom vježbanju. Pri navedenom, imalo se u vidu da razvitak sporta i tjelesnog 

vježbanja u OS BiH treba uvažavati sva pozitivna iskustva u ovoj oblasti, modificirana kako bi 

odgovarala okolnostima i uspješnim pristupima i metodama u OS BiH. 

 
POGLAVLJE IV. NAČELA, VIZIJA I CILJEVI RAZVITKA SPORTA I TJELESNOG   

                            VJEŽBANJA U OS BiH 

 

1. Načela razvitka sporta i tjelesnog vježbanja u OS BiH 
 

Imajući u vidu značaj sporta i tjelesnog vježbanja za unaprjeđenje sposobnosti, spremnosti i 

ukupnog psiho-fizičkog zdravlja ljudi, neophodno je osigurati razvitak sporta u OS BiH kao jednog 

od temelja za uspješno djelovanje pojedinaca, postrojbi i zapovjedništava u izvršenju svih zadaća 

koji se istima dodijeljuju. 

 

Načela kojih će se institucije obrane pridržavati u funkciji razvitka sporta i tjelesnog vježbanja u OS 

BiH su: 

a) podizanje i održavanje fizičke spreme pripadnika OS BiH u funkciji izvršenja zakonskih 

zadaća i misija OS BiH, 

b) tretman vrhunskog sporta kao oblasti od posebnog značaja za obranu,  

c) stvaranje općih i posebnih uvjeta za sportske aktivnosti u OS BiH, sportsko napredovanje i 

materijalnu i društvenu stimulaciju za izgradnju vrhunskih sportista i ostvarivanje vrhunskih 

sportskih rezultata, kao obaveze državnih organa iz Zakona o sportu u BiH („Službeni 

glasnik BiH“, br. 27/08, 102/09 i 66/16), 

d) pružanje doprinosa OS BiH razvitku sporta u BiH, međunarodnom sportskom predstavljanju 

BiH i ispunjavanju međunarodnih obveza BiH u oblasti sporta,  

e) jačanje ugleda i potvrđivanje društvene korisnosti OS BiH, 

f) efikasno i ekonomično korištenje raspoloživih resursa OS BiH,  

g) dostizanje normi i uobičajene prakse zemalja članica NATO.  

 

2. Vizija i ciljevi razvitka sporta i tjelesnog vježbanja u OS BiH 

 

Vizija razvitka sporta i tjelesnog vježbanja u OS BiH je postići više, graditi na sportskim uspjesima 

i održavati sport i tjelesno vježbanje u OS BiH u funkciji jačanja psiho-fizičkih sposobnosti i 

spremnosti pripadnika OS BiH za izvršenje zakonskih zadaća i dodijeljenih misija. 
 

Opći ciljevi razvitka sporta i tjelesnog vježbanja u OS BiH su: 

a) uspostava sustava i mehanizama koji će osigurati da sport i fizičko vježbanje postanu 

značajan dio kulture i ukupnih materijalnih i duhovnih vrijednosti OS BiH, 

b) unapređenje sportskih aktivnosti kroz strateški razvitak sporta u OS BiH, 

c) omogućavanje svim pojedincima u OS BiH i sportskim ekipama OS BiH da usvoje nove 

pristupe i metode u organizaciji sportskih aktivnosti, 

d) realiziranje razvitka sporta na svim razinama organizacijske strukture OS BiH, uključujući 

vođenje evidencije i praćenje sportista, sportskih trenera, instruktora i sudija u OS BiH,  

e) razvitak svijesti o značaju sporta i fizičke aktivnosti na kvalitet života i rada, te svijesti o 

preventivnoj funkciji sporta u očuvanju zdravlja i borbi protiv svih oblika ovisnosti,  

f) jačanje značaja sportskih natjecanja na nivou OS BiH, domaćem i međunarodnom nivou, 
g) jačanje prepoznatljivosti i promoviranje OS BiH kroz organiziranje sportskih natjecanja 

(interna natjecanja u OS BiH i natjecanja sa domaćim i međunarodnim civilnim 

sudjelovanjem  i međunarodnim vojnim sudjelovanjem), te kroz sudjelovanje ekipa i 

pripadnika OS BiH u sportskim natjecanjima (civilna natjecanja na domaćoj i međunarodnoj 

razini i vojna natjecanja na međunarodnoj razini, uključujući sudjelovanje u međunarodnom 

sportskom predstavljanju BiH i ispunjavanju međunarodnih obveza BiH u oblasti sporta), 

h) osnaživanje suradnje sa civilnim strukturama i interkulturalnih i prijateljskih veza sa drugim 

državama i njihovim oružanim snagama, 

i) razvitak sustava vrednovanja i stimuliranja značajnih sportskih rezultata. 
 

Ostvarivanje vizije i općih ciljeva razvitka sporta u OS BiH zahtijeva ostvarivanje sljedećih 

strateških ciljeva: 

a) Strateški cilj 1: Masovnost u sportu i tjelesnom vježbanju u OS BiH, 

b) Strateški cilj 2: Stvaranje infrastrukturnih uvjeta za provedbu sporta i tjelesnog       

                        vježbanja u OS BiH, 

c) Strateški cilj 3: Educiranje sportskih trenera i instruktora, 

d) Strateški cilj 4: Prepoznavanje, zapošljavanje i zadržavanje vrhunskih sportista  

                        u OS BiH,                   

e) Strateški cilj 5: Financiranje sportskih projekata u OS BiH. 

POGLAVLJE V. RASČLAMBA STANJA SPORTA I TJELESNOG VJEŽBANJA U OS BIH 

 

1. Tjelesno vježbanje u OS BiH 
 

Tjelesno vježbanje u OS BiH se organizira i provodi kroz sljedeće sadržaje kojim se aktiviraju 

pojedinci za obavljanje redovnih fizičkih aktivnosti u okviru radnih sredina, tijekom obavljanja 

radnih zadaća i  u rekreativnom vježbanju tijekom slobodnog vremena: 

- individualno tjelesno vježbanje, 

- tjelesno vježbanje u okviru vojne obuke, 

- pješačka obuka, 

- marševanje,  

- planinarenje, 

- borilačke vještine,  

- funkcionalna vojna obuka, 

- zimska rekreacija za pripadnike brigade Zračnih snaga i protivzračne obrane OS BiH sa 

posebnim specijalnostima. 

 

2.  Sport u OS BiH  
 

Sport u OS BiH se provodi kroz sljedeće sadržaje koji su usmjereni na povećanje produktivnosti u 

radu zapovjedništava i postrojbi OS BiH, unaprjeđenje fizičke kondicije i zdravlja pojedinaca, te 

osiguranje priprema za sudjelovanje pripadnika OS BiH na međunarodnim takmičenjima: 

- kondicijski trening, 

- sportska rekreacija, 

- sportski dan, 

- sportsko obrazovanje, 

- pripreme za sportska natjecanja i sportska natjecanja, 

- vrhunski sport, 

- međunarodna sportska suradnja, 
 

Obzirom da je sport djelatnost od javnog interesa, sport u OS BiH usmjeren je na:  

- razvitak svijesti pripadnika OS BiH o sportu i njegovim vrijednostima, 

- podsticanje i afirmiranje sporta i njegovih vrijednosti kao dijela kulture i ukupnih 

materijalnih i duhovnih vrijednosti društva, 

- očuvanje zdravlja kao temeljne ljudske vrijednosti, radne produktivnosti, izražavanje 

stvaralaštva i humanog življenja, 

- podsticanje sustavnog i organiziranog bavljenja sportom u slobodnom vremenu, 

- prezentacija vrhunskog sportskog stvaralaštva na svim razinama,  

- sustavno stvaranje uvjeta za ostvarivanje vrhunskih sportskih rezultata,  

- organiziranje sustava natjecanja u skladu s pravilima Međunarodnog vijeća vojnih sportova 

(u daljem testu: CISM - International Military Sports Council). 

 

3.  Vrhunski sport u OS BiH  
 

U kontekstu sporta u OS BiH važno mjesto zauzima vrhunski sport, kao oblik sporta koji u OS BiH 

uključuje pojedince i ekipe koji svojim rezultatima dostižu najviše standarde i norme u pojedinim 

sportskim granama. Pojedince i sportske ekipe OS BiH predvodi certificirani i educirani kadar.  
 

Vrhunski sport i vrhunski sportski rezultati imaju značajan utjecaj na ponašanje pojedinaca i 

kolektiva u cjelini. Vrhunski sportski rezultati i odgovorno ponašanje vrhunskih sportista 

predstavljaju uzore mladima promovirajući rad, upornost, borbenost i poštenje. Na taj način sport 

dobija ne samo takmičarski, reprezentativni i zdravstveni značaj u društvu, već i širi odgojni i 

razvojni značaj. Stoga je veoma značajno ulaganje u vrhunski sport i vrhunske sportiste, kao i da 

financijski resursi ne budu podložni subjektivnim i slučajnim parametrima, već da budu sustavno 

investirani u društveno artikulisane vrijednosti u sportu. Na taj način se osigurava da vrhunska 

sportska dostignuća ne budu posljedica slučajnosti, već rezultat sustavno uređene oblasti i 

dugoročnog investiranja u sport, što u konačnici treba rezultirati podizanjem psiho-fizičke 

spremnosti pripadnika OS BiH. 
 

4. Međunarodna sportska suradnja i međunarodno sportsko predstavljanje BiH 
 

Međunarodna suradnja OS BiH u oblasti sporta uključuje suradnju u okviru planova CISM, te 

suradnju u okviru bilateralnih i multilateralnih sporazuma i planova suradnje.  
 

Međunarodna sportska suradnja u okviru CISM usmjerena je na razmjenu sportske stručnosti i 

promociju sporta u OS BiH na međunarodnim vojnim takmičenjima. Prioritet sudjelovanja u 

aktivnostima u okviru CISM daje se pojedincima i sportskim ekipama OS BiH koji postižu 

vrhunske rezultate i koji njeguju sportove važne za obuku OS BiH. Međunarodnom sportskom 

suradnjom u okviru CISM upravlja i usmjerava delegacija OS BiH pri CISM. U procesu raspodjele 

resursa prilikom planiranja sportskih aktivnosti prvi prioritet su timovi koji u tekućoj godini 

prisustvuju Svjetskom vojnom, europskom i regionalnom natjecanju pod pokroviteljstvom CISM. 
 

Sportisti iz sastava OS BiH sudjeluju u aktivnostima međunarodnog sportskog predstavljanja BiH 

kao pojedinačni sportski predstavnici BiH ili članovi sportskih reprezentativnih selekcija BiH. Na 

ovaj način, OS BiH pružaju doprinos razvitku sporta u BiH, sportskom predstavljanju BiH i 

ispunjavanju međunarodnih obveza BiH u oblasti sporta. Time se, ujedno, jača ugled i potvrđuje 

društvena korisnost OS BiH. 
 

Kroz međunarodnu sportsku suradnju na bilateralnoj i multilateralnoj razini pojedinačni sportisti i 

sportske selekcije iz sastava OS BiH predstavljaju svoje oružane snage i državu. Uključujući 

sudjelovanje pripadnika OS BiH u aktivnostima međunarodnog sportskog predstavljanja BiH, 

navedeno ima za cilj i doprinosi jačanju ugleda BiH i OS BiH, osnaživanju interkulturalnih i 

međunarodnih kompetencija pripadnika OS BiH, te jačanju prijateljskih veza između država i 

njihovih oružanih snaga. 
 

5.  Izazovi u sustavu sporta i tjelesnog vježbanja u OS BiH  
 

Rasčlambom provedbe sportskih natjecanja i tjelesnog vježbanja i, kako na razini OS BiH tako i 

kroz sudjelovanje u sportskim aktivnostima na regionalnoj, europskoj i svjetskoj razini, kao ključne 

slabosti definirane su:  

- nedostatak financijskih sredstava, 

- nedovoljan edukativni razvitak, 

- nedostatak sportske infrastrukture za tjelesno vježbanje, rekreaciju i sportska natjecanja, 

- nezaključeni sporazumi o suradnji sa Vijećem za sport BiH, Olimpijskim komitetom BiH (u 

daljem tekstu: OK BiH), mjerodavnim sportskim savezima i institucijama iz oblasti sporta, 

- neadekvatno vrednovanje i stimuliranje značajnih sportskih rezultata. 
 

Dodijeljena financijska sredstva za sport i tjelesno vježbanje u okviru OS BiH predstavljaju 

segment koji u najvećoj mjeri određuje ciljeve i pravce razvitka istih. Ukupni proračun za sport i 

tjelesno vježbanje je izuzetno skroman i kao takav ne omogućuje: 

- kvalitetnu provedbu edukacije,  

- ulaganja u razvitak infrastrukture za tjelesno vježbanje, sport i sportska natjecanja,  

- ulaganje u vrhunski sport i vrhunske sportiste. 
 

Za kvalitetne i sadržajne sportske i aktivnosti tjelesnog vježbanja u OS BiH (natjecanja, izgradnja 

infrastrukture, educiranje sportista i trenera, opremanje) nepohodno je osigurati odgovarajuće 

financiranje, kako iz proračuna obrane tako i iz donacija i sponzorstva pravnih i fizičkih lica. 

Uz odgovarajuće financiranje, uređenje sporta i tjelesnog vježbanja u OS BiH zahtijeva ozbiljan i  

smišljen pristup u izgradnji cjelokupnog sportskog sustava OS BiH zasnovanog na preciznim 

razvojnim kriterijima i suradnji sa mjerodavnim institucijama iz oblasti sporta u BiH. 
 

Kao loša pojava uočen je nedostatak mladih obrazovanih kadrova koji imaju jasne ciljeve i 

definiran put sportskog razvitka u OS BiH, bilo kao sportisti ili sportski treneri. Posebno je izražen 

nedostatak trenerskog kadra, te je u tom smislu educiranje instruktora i trenera zaduženih za 

tjelesno vježbanje i sport neophodno provoditi kroz sustav educiranja u OS BiH, te kroz educiranje 

organizirano u suradnji sa OK BiH, obrazovnim institucijama iz oblasti sporta u BiH i pod 

pokroviteljstvom CISM. 
 

Jedna od uočenih slabosti je i nezadovoljavajuća razina bavljenja vojnih osoba, posebno mladih, 

rekreativnim aktivnostima. S tim u vezi, postoji potreba poboljšanja djelovanja u ovoj oblasti sa 

tendencijom dovođenja na razinu standarda oružanih snaga razvijenih zemalja.  
 

Kada je u pitanju stanje sportske i infrastrukture za tjelesno vježbanje u OS BiH, rasčlamba istog 

ukazala je da su sportski objekti u OS BiH najvećim dijelom u lošem stanju i zapušteni. Navedeno 

umanjuje mogućnost vojnim osobama za bavljenje sportom, posebno vrhunskim, tjelesnim 

vježbanjem i rekreativnim vježbanjem, obzirom da bez odgovarajućeg prostora za tjelesno 

vježbanje i trening vrhunskih sportista nema uspješnog razvitka sporta. 
 

Uočena slabost sustava sporta u OS BiH je i nedovoljno medijsko promoviranje sportskih rezultata i 

aktivnosti. U tom smislu, neophodno je intenzivnije medijske promoviranje značajnih rezultata 

pripadnika OS BiH na međunarodnim sportskim takmičenjima, kao i medijsko promoviranje 

usmjereno na  popularizaciju sporta. 
 

Može se zaključiti da su problemi koji opterećuju sport i tjelesno vježbanje u OS BiH uzrokovani 

različitim čimbenicima, među kojima se izdvajaju nedovoljni financijski, materijalno-tehnički i 

infrastrukturni resursi, te nepotpuno sustavno uređenje ove oblasti.  

 
POGLAVLJE VI. PRAVCI RAZVITKA SPORTA I TJELESNOG VJEŽBANJA U OS BiH 

 

1. Temeljni pravci razvitka sporta i tjelesnog vježbanja u OS BiH 

 

Temeljni pravci razvitka sporta i tjelesnog vježbanja u OS BiH: 
 

1. Poboljšanje sustava upravljanja tjelesnim vježbanjem na razini OS BiH 
 

Sustav upravljanja tjelesnim vježbanjem na razini OS BiH neophodno je poboljšati kroz stalno 

stručno usavršavanje osoba koja upravljaju istim u pogledu strateškog planiranja i primjene 

savremene metodike i didaktike tjelesnog vježbanja u vojnoj obuci. Očekivani rezultat u ovoj 

oblasti je uređen sustav upravljanja tjelesnim vježbanjem na razini OS BiH.  
 

2. Unaprjeđenje vrhunskog sporta na razini OS BiH 
 

Stvaranje uvjeta za vrhunsko sportsko postignuće neophodno je ostvarivati kroz podizanje razine 

stručnosti sportskih trenera i instruktora, aktivniju suradnju sa OK BiH u kreiranju ambijenta za 

postizanje vrhunskih rezultata, te kroz dobijanje i uspješno organiziranje međunarodnih sportskih 

natjecanja u BiH pod pokroviteljstvom CISM. Očekivani rezultati u ovoj oblasti su ostvarivanje 

planiranih vrhunskih sportskih rezultata, sustavno vrednovanje takvih rezultata, povećan broj 

natjecatelja na međunarodnim natjecanjima i povećan broj vrhunskih sportista sa ostvarenim 

vrhunskim rezultatima. 

3. Unaprjeđenje educiranja i organiziranja natjecanja na razini OS BiH 
 

Višedimenzionalnost i interdisciplinarnost sportskih aktivnosti zahtijeva značajne fondove 

znanstvenih i stručnih saznanja, što nameće potrebu kontinuiranog znanstvenog praćenja i 

izučavanja različitih oblasti u tjelesnom vježbanju i sportu. Stoga je stručno usavršavanje i 

educiranje, kao najvažnije sredstvo razvitka sporta, neophodno kontinuirano omogućiti i provoditi u 

OS BiH. Navedeno uključuje sticanje znanja o sportskom obrazovnom sustavu, sustavu upravljanja 

sportom, trenažnom procesu, organizacionim aspektima natjecanja, te o stvaranju novih i razvitku 

postojećih vrhunskih sportista. Očekivani rezultati u ovoj oblasti su stručno osposobljeni i educirani 

svi sudionici u sportu, uključivanje što većeg broja vojnih osoba u sportske aktivnosti, utvrđeno 

stvarno stanje uključenosti vojnih osoba u sportske aktivnosti, razvitak znanstvenih i stručnih 

znanja o sportu i tjelesnom vježbanju i afirmiranje njihove primjene u OS BiH, te podignuta svijest 

vojnih osoba o značaju sporta. 

 

4. Promoviranje sporta i vrijednosti u sportu na razini OS BiH 
 

U cilju razvitka sporta i tjelesnog vježbanja, neophodno je osigurati intenzivnije medijsko i drugo 

promoviranje značajnih rezultata pripadnika OS BiH na međunarodnim i drugim sportskim 

takmičenjima. Kroz razne vidove promoviranja potrebno je ukazivati na vrijednosti i utjecaj 

bavljenja sportom na psiho-fizičko i opće zdravlje, životnu i radnu funkcionalnost, te otpornost 

prema porocima. Također, potrebno je promovirati  sport i tjelesno vježbanje kao bitnu 

pretpostavku uspješne vojne karijere. Očekivani rezultati u ovoj oblasti su intezivirano 

promoviranje sporta i vrijednosti u sportu kroz razne promotivne i edukativne sadržaje, te 

popularizacija sporta i tjelesnog vježbanja. 

 

2. Sadržaj sportskih djelatnosti 

 

Razvitak sporta realizirati kroz sljedeće sadržaje sportske djelatnosti: 

  

1. Potpora u organiziranju i sudjelovanju sportskih ekipa i pojedinaca na natjecanjima    

   značajnim za OS BiH i državu BiH 

 

Sportska natjecanja OS BiH organizirati s ciljem afirmiranja i popularizacije sporta i ostvarivanja 

vrhunskih sportskih rezultata. Posebnu pažnju posvetiti sudjelovanju pripadnika OS BiH na 

međunardnim sportskim natjecanjima i organiziranju istih u BiH. Sportska natjecanja, posebno na 

međunarodnom nivou, omogućavaju sportistima komparaciju sa vrhunskim sportistima i praćenje 

vlastitog napretka. Takođe, sudjelovanje pojedinaca i sportskih ekipa OS BiH na međunarodnim 

sportskim natjecanjima doprinosi razvitku i omasovljavanju sporta, te promoviranju OS BiH i 

države BiH. U tom smislu, posebnu pažnju posvetiti unaprjeđenju sudjelovanja pripadnika OS BiH 

u aktivnostima međunarodnog sportskog predstavljanja BiH. 

 

2. Razvitak, zadržavanje i prijem sportista sa vrhunskim rezultatom u OS BiH 

 

Vrhunskim sportistima i perspektivnim sportistima sa postignutim zapaženim rezultatima 

neophodno je povetiti posebnu pažnju. U tom smislu, potrebno je osigurati razvitak i zadržavanje 

takvih sportista u OS BiH kroz adekvatan sustav stimulacije, kao i osigurati pretpostavke za prijem 

istih u OS BiH i za formiranje sportske jedinice OS BiH. Na navedeni način osiguralo bi se 

konkurentnije predstavljanje OS BiH na sportskim natjecanjima, te promoviranje i omasovljenje 

sporta u OS BiH. 

3. Razvitak i unaprjeđenje najuspješnijih sportova u OS BiH 
 

Utvrđivanje perspektivnih i uspješnih sportova zahtijeva rasčlambu postignutih rezultata na razini 

OS BiH i međunarodnoj razini. Posebnu pažnju posvetiti nastavku djelovanja i razvitku afirmiranih 

sportova u OS BiH, te stvaranju uvjeta za kvalitetne pripreme, opremanje, trening i sportska 

natjecanja u cilju razvitka drugih uspješnih sportova.  

 

U OS BiH će se ravnomjerno razvijati sljedeći sportovi: 

- streljaštvo, 

- nogomet, 

- futsal, 

- košarka,  

- rukomet, 

- odbojka, 

- borilački sportovi, 

- smučarski i zimski sportovi, 

- atletske discipline, 

- sportovi na vodi i pod vodom, 

- vojne sportske discipline u okviru CISM, 

- drugi sportovi sukladno potrebama. 

 

4. Unaprjeđenje sportske infrastrukture u OS BiH 
 

Sukladno potrebama OS BiH za sportskim objektima i vježbalištima, rasčlanjivati trenutno stanje i 

u svakoj godini planirati rekonstrukciju, dopunu sportskom opremom i uređenje sportske 

infrastrukture sukladno sa standardima i procedurama za kvalitetno planiranje i izvođenje sportskih 

aktivnosti i tjelesnog vježbanja na svim lokacijama OS BiH. 

 
POGLAVLJE VII. AKTIVNOSTI RAZVITKA SPORTA I TJELESNOG                                  

                               VJEŽBANJA U OS BiH 

 

1. Težišne aktivnosti za ostvarivanje ciljeva razvitka sporta i tjelesnog vježbanja u OS BiH 
 

Težišne aktivnosti koje je neophodno realizirati radi ostvarivanja vizije i ciljeva razvitka sporta i 

tjelesnog vježbanja u OS BiH su: 

- stalno stručno usavršavanje sportskih trenera, instruktora i sportista kroz obrazovnu i 

kondicijsku obuku u okviru OS BiH, te kroz educiranje u obrazovnim institucijama iz 

oblasti sporta, zasnovano na suvremenom metodološkom i metodičkom pristupu, 

- intenziviranje tjelesnog vježbanja i podizanje fizičke spremnosti pripadnika OS BiH, 

- jačanje organizacijskih struktura za sport i tjelesno vježbanje u OS BiH, 

- suradnja sa OK BiH, mjerodavnim institucijama vlasti u BiH, sportskim savezima u BiH, 

obrazovnim institucijama iz oblasti sporta u BiH i drugim sportskim subjektima u BiH, 

putem zaključivanja sporazuma o suradnji kojima trebaju biti uređena sljedeća ključna 

pitanja suradnje i uzajamne potpore: razvitak vrhunskog sporta u OS BiH; međusobno 

angažiranje sportista i ustupanje materijalnih resursa; zapošljavanje vrhunskih sportista i 

stručnog kadra u institucijama obrane; zajedničko poboljšanje uvjeta sportske infrastrukture; 

potpora u organiziranju i provedbi sportskih natjecanja; provedba educiranja sportskih 

trenera i instruktora, njihovo certificiranje i razmjena u obrazovnom procesu; osiguranje 

sportske opreme za pripadnike OS BiH koji učestvuju u aktivnostima međunarodnog 

sportskog predstavljanja BiH; proviranje sporta; provedba znanstvenih istraživanja, 

- definiranje kriterija i mjera za motiviranje pripadnika OS BiH za sudjelovanje u sportskim 

aktivnostima u radno i vanradno vrijeme, 

- izgradnja, rekonstrukcija i održavanje sportskih objekata na lokacijama OS BiH za provedbu 

tjelesnog vježbanja i sportskih natjecanja (Banja Luka, Čapljina, Tuzla, Travnik i Doboj),  

- izgradnja i održavanje Sportskog središta OS BiH (Rajlovac) koji bi zadovoljio standarde 

CISM za organiziranje sportskih natjecanja međunarodnog karaktera, 

- izrada odgovarajućih normativnih, dokrinarnih, konceptualnih i planskih dokumenata i 

stručne literature koja definira provedbu vojnih sportskih sadržaja u procesima tjelesnog 

vježbanja i sportskih natjecanja, 

- planiranje i postepeno povećanje financijskih sredstava u proračunu obrane za potrebe 

realiziranja sportskih aktivnosti, te za potrebe unaprjeđenja infrastukture i nabave opreme  

za sport i tjelesno vježbanje.  

 

2. Specifične aktivnosti za ostvarivanje strateških ciljeva razvitka sporta i tjelesnog  

    vježbanja u OS BiH 

 

Strateški cilj 1: Masovnost u sportu i tjelesnom vježbanju u OS BiH 
 

Za realiziranje ovog cilja neophodno je kontinuirano poduzimati aktivnosti na omogućavanju 

postizanja uspjeha i promoviranju uspjeha sportista i vrhunskih sportista na međunarodnim i drugim 

sportskim natjecanjima, te aktivnosti na promoviranju zdravog života i uspješne vojne karijere kao 

rezultata bavljenjem sportom i tjelesnim vježbanjem. 

 

Strateški cilj 2: Stvaranje infrastrukturnih uvjeta za provedbu sporta i tjelesnog vježbanja                             

                       u OS BiH 
 

Za realiziranje ovog cilja neophodno je na svim lokacijama OS BiH osigurati poboljšanje i 

dostizanje suvremenih standarda infrastrukture za tjelesno vježbanje, fizičku obuku i održavanje 

domaćih i međunarodih sportskih natjecanja. 

 

Uz potrebu rekonstrukcije i održavanja postojećih sportskih infrastrukturnih objekata u OS BiH, 

strateški cilj je izgradnja Sportskog središta OS BiH na lokaciji kasarne Rajlovac. Ovo sportsko 

središte treba ispunjavati standarde za održavanje sportskih natjecanja u OS BiH i natjecanja na 

međunarodnom nivou, kao i standarde za rekreaciju pripadnika OS BiH, uključujući mogućnost 

korištenja sportskog središta za potrebe šire društvene zajednice. 
 

Izgradnju Sportskog središta OS BiH realizirati sa sljedećim sadržajima: 

- dvorana za rekreaciju i natjecanje u dvoranskim sportovima (mali nogomet, košarka, 

rukomet, odbojka, badminton, sprave za gimnastiku, teretana),  

- dvorana za borilačke sportove (džudo, taekvando, karate, boks, kikboks), 

- bazen za sportska natjecanja na vodi i pod vodom i za rekreaciju, 

- veliko nogometno igralište sa atletskom stazom i preprekama za fizičko vojno vježbanje, 

- streljana poluotvorenog tipa za zračni i vatreni program, 

- borilišta  za skok u dalj i bacanje kugle i kladiva. 

 

Financijska sredstva za izgradnju Sportskog središta OS BiH definirat će stručna komisija 

Ministarstva obrane BiH i Zajedničkog stožera OS BiH. Institucije obrane će projekat izgradnje 

Sporskog središta OS BiH realizirati u suradnji sa mjerodavnim institucijama vlasti na svim 

razinama u BiH, sportskim institucijama u BiH, drugim zainteresiranimcivilnim strukturama i 

partnerskim zemljama.  

Strateški cilj 3: Educiranje sportskih trenera i instruktora 
 

Razvitak i sporta i tjelesnog vježbanja, kao dimenzije stvaranja zdravog i natjecateljskog duha u 

zapovjedništvima i postrojbama OS BiH, zahtijeva novi edukativni, metodološki i metodički 

pristup. U tom smislu, neophodna je suradnja sa obrazovnim institucijama iz oblasti sporta u BiH u 

okviru koje vršiti certificiranje instruktora za izvođenje tjelesnog vježbanja i sportskih trenera i 

instruktora. 
 

Aktivnosti educiranja sportskih trenera i instruktora realizirati prema sljedećem: 

- zaključivanje sporazuma o suradnji sa obrazovnim institucijama iz oblasti sporta u BiH, 

- realiziranje kurseva, radionica i seminara u suradnji sa institucijama iz oblasti sporta u BiH, 

uz korištenje kapaciteta institucija obrane i sportskih institucija, 

- prisustvovanje kursevima i seminarima pod pokroviteljstvom CISM. 

 

Strateški cilj 4: Prepoznavanje, zapošljavanje i zadržavanje vrhunskih sportista u OS BiH                   

 

Za realiziranje ovog cilja neophodno je osigurati sustavno vrednovanje i stimuliranje vrhunskih 

sportista u OS BiH. U smislu zapošljavanja vrhunskih sportista u OS BiH, neophodno je poduzeti 

aktivnosti sukladno postojećim zakonskim rješenjima (Zakon o obrani BiH, Zakon o službi u OS 

BiH, Zakon o radu u institucijama BiH, Zakon o sportu u BiH), kao i eventualne druge potrebne 

aktivnosti na stvaranju zakonskih uvjeta za zapošljavanje vrhunskih sportista u OS BiH ili za 

angažiranje istih za potrebe OS BiH, uključujući izradu potrebnih podzakonskih akata u ovoj 

oblasti. 

 

Strateški cilj 5: Financiranje sportskih projekata u OS BiH 

 

Aktivnosti financiranja sportskih projekata u OS BiH realizirati prema sljedećem: 

- financiranje educiranja instruktora i trenera za fizički odgoj i sport u OS BiH, 

- financiranje rekonstrukcije postojeće infrastrukture za sport i tjerlesno vježbanje na 

lokacijama OS BiH, 

- financiranje izgradnje Sportskog središta OS BiH u Rajlovcu, 

- financiranje nabave opreme za tjelesno vježbanje, sport i sportska natjecanja (kroz planove 

nabave odvojiti i sortirati opremu po namjeni i vrsti sporta). 

 

Financijska sredstva za sportske projekte definirat će stručna komisija Ministarstva obrane BiH i 

Zajedničkog stožera OS BiH. Institucije obrane će sportske projekte realizirati u suradnji sa 

mjerodavnim institucijama vlasti na svim razinama u BiH, sportskim institucijama u BiH, drugim 

zainteresiranim civilnim strukturama i partnerskim zemljama. U kontinuitetu planirati i sagledavati 

mogućnosti povećanja proračuna za sport i opremanje infrastrukture za tjelesno vježbanje. 

 

3. Dinamika ostvarivanja ciljeva razvitka sporta i tjelesnog vježbanja u OS BiH 

 

Ostvarivanje ciljeva razvitka sporta i tjelesnog vježbanja u OS BiH realizirati prema sljedećoj 

dinamici: 

- u kratkoročnom periodu osigurati: detaljno upoznavanje odgovornih sa idejama i načinom 

realiziranja ciljeva; formiranje stručne komisije Ministarstva obrane BiH i Zajedničkog 

stožera OS BiH; zaključivanje sporazuma i ostvarivanje suradnje sa institucijama iz oblasti 

sporta; izradu planova, studija, projekata, propisa i drugih potrebnih dokumenata; izradu 

financijskih projekcija, dodjelu financijskih sredstava i implementiranje ciljeva sukladno 

objektivnim mogućnostima,  

- u srednjoročnom periodu osigurati potrebne financijske, materijalne i kadrovske 

pretpostavke i puno implementiranje utvrđenih ciljeva,  

- u kontinuitetu vršiti evaluaciju dostizanja ciljeva sa prijedlogom daljih mjera i aktivnosti za 

razvitak sporta i tjelesnog vježbanja u OS BiH, uključujući uspostavu kontrolnih 

mehanizama za rašlambu i vrednovanje dostignutih rezultata. 

 
POGLAVLJE VIII. OČEKIVANI REZULTATI RAZVITKA SPORTA I TJELESNOG            

                                    VJEŽBANJA U OS BiH 

 

Očekivani rezultati razvitka sporta i tjelesnog vježbanja u OS BiH zaključno sa 2024. godinom 

trebaju biti: 

- izrađeni neophodni sistemski dokumenti i doktrinarne publikacije koje definiraju provedbu 

vojnih sportskih sadržaja u procesima tjelesnog vježbanja i sportskih natjecanja sa 

metodikom izvođenja u OS BiH, 

- više vojnih osoba, posebno žena, uključenih u sustav sporta i tjelesnog vježbanja, 

- osigurano unaprjeđenje vrhunskog sporta na nivou OS BiH, 

- realizirana planska izgradnja novih i rekonstrukcija postojećih poligona, objekata i terena za 

tjelesno vježbanje na svim lokacijama OS BiH, 

- realizirana planska izgradnja novih i rekonstrukcija postojećih sportskih objekata, dvorana, 

bazena, streljana, velikih i malih igrališta za nogomet, košarku, odbojku, rukomet i futsal,   

- realizirana izgradnja Sportskog središta OS BiH, 

- ojačane organizacijske strukture za sport i tjelesno vježbanje u OS BiH, 

- ostvareni vrhunski rezultati na sportskim natjecanjima pod pokroviteljstvom CISM, 

- ostvareno značajnije sudjelovanje pripadnika OS BiH u aktivnostima međunarodnog 

sportskog predstavljanja BiH, 

- ostvarena potpora organiziranju sportskih natjecanja značajnih za OS BiH, 

- osiguran kontinuran razvitak sportova u kojima OS BiH imaju izgrađene kapacitete, 

raspoloživu insfrastrukturu i ostvarene uspjehe, te stvoreni uvjeti i osiguran razvitak ostalih 

sportova,  

- zaključeni sporazumi o suradnji i uspostavljena suradnja sa Ministarstvom civilnih poslova 

BiH, OK BiH, sportskim savezima u BiH, mjerodavnim institucijama vlasti u BiH i 

obrazovnim institucijama iz oblasti sporta u BiH, 

- ispunjeni zakonski uvjeti za prijem mladih talentiranih sportista i vrhunskih sportista u OS 

BiH, uključujući mogućnost angažiranja vrhunskih sportista za potrebe OS BiH, 

- povećan broj educiranih i certificiranih instruktora i trenera za kvalitetniji stručni rad i 

provođenje tjelesnog vježbanja i sporta u OS BiH, 

- osvojen veći broj medalja na međunarodnim natjecajima od sportista iz OS BiH. 

 
POGLAVLJE IX.  ODGOVORNOSTI  

 

1.  Nadzor i implementacija Politike 

 

Ministar orane BiH vrši nadzor nad svim aspektima razvitka sporta i tjelesnog vježbanja u OS BiH i 

izdaje direktive za provođenje i ažuriranje Politike. 

 

Načelnik Zajedničkog stožera Oružanih snaga BiH osigurava implementiranje Politike i izvršavanje 

direktiva ministra obrane u oblasti razvitka sporta i tjelesnog vježbanja u OS BiH. 

 

Zamjenici ministra obrane, zamjenici načelnika Zajedničkog stožera Oružanih snaga BiH i 

zapovjednici zapovjedništava i postrojbi OS BiH iz svoje mjerodavnosti implementiraju Politiku i 

provode aktivnosti na razvitku sporta i tjelesnog vježbanja u OS BiH. 

2.  Odgovornosti struktura obrane 

 

Sektor za politiku i planove u suradnji sa Zajedničkim stožerom OS BiH izrađuje Politiku, 

osigurava usklađenost iste sa usvojenim politikama u obrambenom sustavu BiH i osigurava pregled 

i ažuriranje Politike.  

 

Organizacijske jedinice Ministarstva obrane BiH i zapovjedništva i postrojbe OS BiH sudjeluju u 

razvitku i ažuriranju Politike, te iz svojih mjerodavnosti izrađuju dokumente i provode potrebne 

aktivnosti na implementiranju Politike i razvitku sporta i tjelesnog vježbanja u OS BiH.  

 
POGLAVLJE X.  ZAVRŠNE ODREDBE 

 

1.  Donošenje dokumenata  

 

Oblast sporta i tjelesnog vježbanja u OS BiH urediti propisima i drugim odgovarajućim 

dokumentima na razini institucija obrane.   

     

2.  Ažuriranje Politike 

 

Sektor za politiku i planove, u suradnji sa Zajedničkim stožerom OS BiH, najmanje jednom 

godišnje vrši pregled Politike s ciljem utvrđivanja potrebe ažuriranja iste. 

 

3.   Stupanje na snagu 

 

Politika stupa na snagu danom donošenja. 

 

 

Broj: 06-02-3-614-23/20 

Sarajevo, 17.06.2020. godine 
              

 

            M I N I S T A R 

 

            dr. Sifet Podžić 

